
Għaliex nipprovdu din l-Opinjoni  

Bażi legali 
01 Din l-Opinjoni qed tinħareġ skont l-Artikolu 322(1)(a) tat-Trattat dwar il-Funzjonament tal-

Unjoni Ewropea (TFUE), li jipprovdi l-bażi legali għall-adozzjoni tar-regoli finanzjarji tal-UE, 
inklużi dawk li jirregolaw l-istabbiliment u l-implimentazzjoni tal-baġit tal-UE.  

02 Il-proposta għal regolament li jistabbilixxi l-Fond Ewropew għall-Kompetittività 
(FEK) — COM(2025) 555 final — kienet ġiet adottata inizjalment mill-Kummissjoni Ewropea 
fis-16 ta’ Lulju 2025. Fl-1 ta’ Awwissu 2025 inħarġet rettifika. Il-Qorti Ewropea tal-Awdituri 
(QEA) ġiet avviċinata formalment biex tikkummenta dwar il-proposta, fit-
23 ta’ Settembru 2025 mill-Kunsill, u mill-Parlament Ewropew fis-6 ta’ Novembru 2025.  

03 B’konformità mal-mandat istituzzjonali tagħna, qed nipprovdu din l-opinjoni biex 
nappoġġaw il-proċess leġiżlattiv permezz ta’ osservazzjonijiet li jikkonċernaw il-fasla, l-
implimentazzjoni finanzjarja, l-ambjent ta’ kontroll, u r-riskji potenzjali tal-Fond propost. L-
Anness I jelenka l-pubblikazzjonijiet tal-QEA li hemm referenza għalihom f’din l-Opinjoni. 

Kuntest 
04 Il-kompetittività, l-innovazzjoni u r-riċerka huma s-sinsla tal-prosperità futura tal-Ewropa. 

Dan jirrikjedi investimenti fix-xjenza, it-teknoloġija u l-industrija biex jiġi xprunat tkabbir 
sostenibbli, joħolqu impjiegi ta’ kwalità għolja, u jsaħħu l-pożizzjoni globali tal-UE. Ir-
Regolament propost dwar il-FEK jifforma parti mill-approċċ usa’ tal-Kummissjoni biex: iżżid 

Introduzzjoni  

https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/legal-content/EN/TXT/?uri=celex:52025PC0555
https://eur-lex.europa.eu/legal-content/MT/TXT/?qid=1754057198136&uri=CELEX%3A52025PC0555R%2801%29

il-kompetittività għal żmien twil tal-Ewropa, is-sovranità teknoloġika tagħha, u r-reżiljenza 
tagħha b’rispons għall-isfidi relatati mal-ġeopolitika, id-difiża, l-ekonomija u l-klima li 
għaddejjin bħalissa. Skont il-Kummissjoni, huwa maħsub biex ikun hemm approċċ aktar 
strateġiku, jikkonsolida diversi strumenti eżistenti tal-UE u jintroduċi qafas flessibbli u 
reattiv għall-kriżijiet biex jappoġġa investimenti f’setturi strateġiċi bħat-teknoloġiji nodfa, it-
“teknoloġija profonda”, il-bijoteknoloġiji u s-saħħa, l-ispazju u d-difiża, il-materja prima 
kritika, u l-industrija b’emissjonijiet żero netti.  

05 Il-FEK huwa rilevanti wkoll għall-inizjattivi globali ta’ għajnuna mill-Istat li qed jevolvu, li 
wasslu għal sejħiet għal awtonomija finanzjarja akbar tal-UE u appoġġ aċċellerat għall-
investiment. B’din il-proposta, il-Kummissjoni għandha wkoll l-għan li minn tal-inqas 
tindirizza parzjalment ir-rakkomandazzjonijiet li saru fir-rapport Draghi tal-2024 dwar il-
futur tal-kompetittività Ewropea, u r-rapport Letta tal-2024 dwar il-futur tas-suq uniku (il-
Punt 1 tal-Memorandum ta’ spjegazzjoni ta’ COM(2025) 555 final).  

06 Din il-proposta hija marbuta mill-qrib mal-proposta għall-10 programm qafas għar-riċerka u 
l-iżvilupp teknoloġiku (FP10), jew Orizzont Ewropa. Flimkien ikunu jiggarantixxu “fluss bla 
xkiel mir-riċerka fundamentali għar-riċerka applikata għal negozji ġodda għal negozji li qed 
jespandu” (il-Memorandum ta’ spjegazzjoni ta’ COM(2025) 543 final). Kemm il-programm 
Orizzont Ewropa kif ukoll il-FEK jistgħu jappoġġaw b’mod espliċitu azzjonijiet b’użu doppju. 
Fil-proposta tal-FEK qed jiġi propost ukoll li jiġi inkluż programm speċifiku għal attivitajiet 
ta’ riċerka u innovazzjoni fil-qasam tad-difiża (ara wkoll l-Opinjoni 02/2026] dwar il-
programm Orizzont Ewropa (HE), il-paragrafu 10).  

07 Meħuda flimkien, il-FEK u Orizzont Ewropa huma ppjanati li jkollhom baġit li jiswa 
EUR 409 biljun (EUR 362 biljun fi prezzijiet tal-2025). Dan jirrappreżenta madwar 21 % tal-
baġit totali propost ta’ EUR 1 984 biljun (EUR 1 763 biljun fi prezzijiet tal-2025) għall-qafas 
finanzjarju pluriennali (QFP) 2028–2034.  

08 Kif deskritt fil-qosor fil-memorandum ta’ spjegazzjoni, bil-FEK, il-Kummissjoni tipproponi li 
jinħoloq strument baġitarju biex jissaħħu l-kompetittività u r-reżiljenza Ewropej fit-
teknoloġiji u fis-setturi strateġiċi kritiċi għall-kompetittività tal-UE. Dawn ivarjaw mir-riċerka 
kollaborattiva sal-espansjoni, l-innovazzjoni, il-varar, il-manifattura industrijali u tal-
infrastruttura, inklużi l-ħiliet, u b’appoġġ għal proġetti u kumpaniji inklużi SMEs, start ups, 
kumpaniji akbar, universitajiet u entitajiet tar-riċerka. Il-FEK għandu jintuża wkoll bħala 
għodda ta’ ingranaġġ biex jattira investimenti privati, istituzzjonali u nazzjonali (ara l-
memorandum ta’ spjegazzjoni, it-Taqsima 1). Kuntest tal-proposta). L-Anness II fih 
informazzjoni addizzjonali dwar il-programm FEK propostu l-bażi legali tiegħu. 

09 Orizzont Ewropa (HE), li għalih il-QEA qed tipprovdi opinjoni separata (ara wkoll l-
Opinjoni 02/2026), se jinżamm bħala programm awtonomu fi ħdan il-qafas tal-FEK, 
b’regolament għalih biss u b’baġit ferm akbar ta’ madwar EUR 175 biljun (EUR 155 biljun fi 
prezzijiet tal-2025) (l-Anness IV u l-Figura 1).  

10 Mill-QFP attwali se jinġabru 14-il programm ieħor f’4 “twieqi ta’ politika” speċifiċi, li 
flimkien jirrappreżentaw EUR 231.4 biljun oħra (EUR 207.5 biljun fi prezzijiet tal-2025) (l-
Artikoli 1, 3(2) u 4):  

● Tranżizzjoni Nadifa u Dekarbonizzazzjoni Industrijali, b’baġit ta’ madwar 
EUR 26.2 biljun (EUR 23.3 biljun fi prezzijiet tal-2025), jew 11 % tal-baġit totali bl-
esklużjoni tal-HE; 

● Saħħa, Bijoteknoloġija, Agrikoltura u Bijoekonomija, b’baġit ta’ madwar 
EUR 22.6 biljun (EUR 20 biljun fi prezzijiet tal-2025), jew 9 % tal-baġit totali; 

● Appoġġ għat-Tmexxija Diġitali, b’baġit ta’ madwar EUR 54.8 biljun (EUR 48.5 biljun fi 
prezzijiet tal-2025), jew 22 % tal-baġit totali; u 

● Reżiljenza u Sigurtà, Industrija tad-Difiża, u Spazju, b’baġit ta’ madwar 
EUR 130.7 biljun (EUR 115.7-il biljun fi prezzijiet tal-2025), jew 53 % tal-baġit totali.  

Barra minn hekk, l-attivitajiet trażversali implimentati b’mod partikolari permezz tal-
istrument Invest EU tal-FEK huma ppjanati li jkollhom baġit ta’ EUR 11.0-il biljun 
(EUR 9.7 biljun fi prezzijiet tal-2025), jew 5 % tal-baġit totali). 

Figura 1 |Allokazzjonijiet ta’ prijorità tal-FEK għall-perjodu 2028–2034 
(f’biljun EUR fi prezzijiet attwali) 

 
Sors: il-Kummissjoni Ewropea, ammonti fi prezzijiet attwali. 

11 Barra minn hekk, il-Fond għall-Innovazzjoni attwali jibqa’ programm awtonomu taħt il-FEK 
u se jżid madwar EUR 41 biljun (EUR 35 biljun fi prezzijiet tal-2025) ta’ finanzjament għall-
objettivi tal-kompetittività. 

12 Att uniku li jistabbilixxi impriżi konġunti jkun jikkomplementa dawn iż-żewġ proposti 
leġiżlattivi, billi kemm il-FEK kif ukoll Orizzont Ewropa jistgħu jiġu implimentati permezz ta’ 
impriżi konġunti, fejn meħtieġ, biex jintlaħqu l-objettivi tagħhom, filwaqt li “l-għadd ta’ 
impriżi konġunti jenħtieġ li jkun limitat kemm jista’ jkun” (il-Premessa 13).  

13 Fl-opinjoni tagħna, identifikajna għadd ta’ osservazzjonijiet ewlenin b’rabta mar-
Regolament propost. Dawn huma miġbura fil-qosor hawn taħt u jiġu żviluppati aktar fis-
sottobtaqsimiet li ġejjin tal-messaġġi prinċipali.  

Kaxxa 1 

Messaġġi prinċipali mad-daqqa t’għajn 

● Valur miżjud tal-UE: L-investiment fi prijoritajiet fil-livell tal-UE bħat-tranżizzjoni 
ekoloġika u diġitali, ir-reżiljenza, u l-kompetittività, għandu importanza strateġika 
li l-Istati Membri ma jistgħux jindirizzaw waħedhom. Il-valur miżjud tal-UE ma 
jistax jiġi massimizzat u użat bħala appoġġ lill-ibbaġitjar mingħajr valutazzjoni, 
definizzjoni u applikazzjoni konsistenti. 

● Allinjament tal-objettivi tal-infiq mal-prijoritajiet ta’ politika għall-UE kollha: L-
abbozz tar-Regolament dwar il-FEK ma jispeċifikax il-mezzi biex jintlaħqu l-
għanijiet tas-Semestru Ewropew, jew kif se tinkiseb stampa ġenerali tal-flussi ta’ 
finanzjament tal-UE u dawk nazzjonali. Jenħtieġ li l-Kummissjoni tiddikjara kif il-
proposta se tindirizza d-dipendenzi strateġiċi tal-UE, u li l-finanzjament mill-UE 
għall-kompetittività se jkun ibbażat fuq il-prinċipji li huma elenkati fil-
paragrafu 15 ta’ din l-Opinjoni. 

● Flessibbiltà tal-baġit: Il-proposta għandha l-għan li żżid il-flessibbiltà baġitarja 
permezz ta’ diversi mezzi, u tistabbilixxi mudell ta’ implimentazzjoni għall-
istrument InvestEU, li jinvolvi diversi partijiet ikkonċernati. Jenħtieġ li l-
Kummissjoni: tiċċara r-riżorsi tal-PSNR għall-FEK u l-implikazzjonijiet relatati mal-
għajnuna mill-Istat, tistabilixxi tariffi ta’ ġestjoni f’livelli raġonevolment baxxi, u 
tispeċifika rekwiżiti minimi dwar il-kapaċità rotanti. 

Messaġġi Prinċipali  

● Simplifikazzjoni tal-programm u tal-proċeduri: Nilqgħu l-ġabra unika ta’ regoli, il-
pagamenti armonizzati, l-iskambju ta’ data unifikat, u l-miżuri ta’ simplifikazzjoni 
usa’. Madankollu nitolbu kjarifiki dwar elementi ewlenin bħas-“Siġill tal-
Kompetittività”, u l-gwida dwar ir-riskju fl-akkwist. Nilqgħu wkoll iż-żidiet għall-
IPCEIs, iżda nfittxu aċċertamenti dwar it-trattament ugwali u d-distorsjoni limitata 
tas-suq, u nħeġġu li jsir rieżami ta’ jekk il-finanzjament mhux marbut mal-kostijiet 
huwiex l-aktar adatt għall-infiq fuq ir-riċerka u l-innovazzjoni. 

● Qafas ta’ prestazzjoni: Il-proposta dwar il-FEK ma fihiex obbligi dwar ir-rapport 
ta’ implimentazzjoni u l-evalwazzjoni ex post tal-programm FEK. Dawn huma 
stabbiliti mill-qafas ta’ prestazzjoni għall-baġit ta’ wara l-2027, u se jiġu koperti 
minn Opinjoni li jmiss tal-QEA. 

● Il-konformità, it-trasparenza, l-akkontabbiltà u t-traċċabbiltà tal-fondi minfuqa: 
Il-FEK huwa mistenni li juża sistemi ta’ twassil u ta’ finanzjament usa’, u li jserraħ 
aktar fuq approċċi innovattivi, bħall-akkwist prekummerċjali jew l-FNLTC, li 
jintroduċi riskji ta’ konformità ġodda. Jeħtieġ li l-Kummissjoni tara li żgur ikun 
hemm konformità, trasparenza, akkontabbiltà, u traċċabbiltà tal-fondi minfuqa. 

● Drittijiet tal-awditjar tal-QEA: Billi l-baġit tal-FEK se jiġi mmaniġġjat mill-
Kummissjoni direttament (inkluż permezz tal-aġenziji eżekuttivi) jew 
indirettament (permezz ta’ impriżi konġunti), il-QEA se jkollha drittijiet sħaħ tal-
awditjar fuq il-forom kollha ta’ finanzjament għar-riċerka u l-innovazzjoni. 

 

14 Skont il-Kummissjoni, il-FEK se jkun marbut mill-qrib ma’ Orizzont Ewropa. Iż-żewġ 
mekkaniżmi flimkien se jipprovdu possibbiltajiet ta’ finanzjament bla xkiel għar-riċerka u l-
innovazzjoni f’diversi stadji, mill-idea inizjali sad-dħul fis-suq (ara l-memorandum ta’ 
spjegazzjoni, it-Taqsima 1: “Kuntest tal-proposta”, u l-Premessa 53). Il-FEK jista’ jiffinanzja 
wkoll miżuri ta’ riċerka taħt programm iddedikat għar-riċerka dwar id-difiża li huwa inkluż 
fit-tieqa ta’ politika “Reżiljenza u Sigurtà, Industrija tad-Difiża, u Spazju”. 

15 Skont il-Kummissjoni, il-fatt li jkun hemm żewġ fondi separati (il-FEK u Orizzont Ewropa) se 
jippermetti mandati aktar ċari: kull strument se jindirizza għanijiet distinti, li jippermettu 
finanzjament u flessibbiltà mfassla apposta. Madankollu, din id-diviżjoni ġġib magħha wkoll 
ir-riskji ta’ frammentazzjoni, inizjattivi li jikkoinċidu, u kumplessità amministrattiva bla 
bżonn. Dan jista’ potenzjalment idgħajjef il-koordinazzjoni u s-sinerġiji bejn ir-riċerka, l-
innovazzjoni u l-politiki industrijali fi ħdan il-qafas tal-UE. Jenħtieġ li l-Kummissjoni tiċċara 
aktar ir-raġunijiet għalfejn qed tippreżenta żewġ proposti separati.  

16 L-Anness III jagħti ħarsa ġenerali lejn il-karatteristiċi ewlenin proposti mill-Kummissjoni 
għall-FEK biex l-implimentazzjoni tal-programm tkun aktar sempliċi u aktar flessibbli. F’dan 
l-istadju, diffiċli jiġi vvalutat jekk il-miżuri proposti kollha jistgħux realistikament jiġu 

implimentati, minħabba n-nuqqas ta’ informazzjoni aktar dettaljata dwar ir-regoli l-ġodda 
proposti u l-linji gwida ta’ implimentazzjoni. Kumplessivament, u kif diġà semmejna fid-
dokument informattiv u analitiku tagħna tal-2018 li ħejjejna qabel il-QFP 2021–2027, inqisu 
li d-dibattitu pubbliku u t-teħid ta’ deċiżjonijiet dwar il-QFP li jmiss kienu jibbenefikaw li 
kieku kien hemm definizzjoni maqbula u applikata b’mod konsistenti tal-valur miżjud tal-
UE. In-nuqqas ta’ definizzjoni tal-valur miżjud jibqa’ sfida, u għalhekk intennu dan il-punt 
għall-proposta attwali. 

Valur miżjud tal-UE 
17 Il-kunċett ta’ valur miżjud tal-UE jissemma bħala prinċipju gwida fil-memorandum ta’ 

spjegazzjoni tal-proposta, fid-dikjarazzjoni finanzjarja u diġitali leġiżlattiva. Huwa ddefinit 
primarjament bħala l-kapaċità tal-UE li tikseb riżultati li l-Istati Membri ma jistgħux jiksbu 
waħedhom, permezz ta’ żieda fl-iskala, kooperazzjoni transfruntiera u fokus strateġiku. 

18 Skont il-Kummissjoni, il-FEK propost ikun jimmassimizza l-valur miżjud tal-UE billi jiġbor 
flimkien ir-riżorsi, jingrana l-investiment privat, u jappoġġa proġetti mir-riċerka permezz tal-
implimentazzjoni (Qafas tal-proposta 1.6, il-punt 2 tal-Memorandum ta’ Spjegazzjoni, il-
Premessa 58 u l-Artikolu 49).  

19 Skont il-proposta, il-FEK se jkun strutturat fuq erba’ twieqi ta’ politika (l-Artikolu 3). Tlieta 
minnhom jallinjaw mal-isfidi transfruntieri: it-tranżizzjoni ekoloġika u diġitali, ir-reżiljenza, u 
l-kompetittività. Barra minn hekk, huwa mmirat lejn investimenti fi prijoritajiet fil-livell tal-
UE u f’oqsma ta’ importanza strateġika għall-UE (il-Premessa 2), li l-Istati Membri ma 
jistgħux jindirizzaw b’suċċess waħedhom (il-Premessa 6). Il-proposta tipprevedi wkoll li l-
FEK ikun immirat lejn beni pubbliċi fuq skala Ewropea (il-Premessa 58, l-Artikoli 3 u 19): 
investimenti u kapaċitajiet li jiġġeneraw benefiċċji fil-livell tal-UE, lil hinn minn dak li 
kwalunkwe Stat Membru uniku jista’ jikseb meta jaġixxi waħdu. Il-proposta tirreferi wkoll 
għal prinċipji bħall-proporzjonalità u s-sussidjarjetà. Hija tistipula li l-azzjonijiet fil-livell tal-
UE huma mfassla biex jisfruttaw l-ekonomiji ta’ skala, jaċċertaw il-kooperazzjoni 
transfruntiera, u jevitaw approċċi nazzjonali frammentati. 

20 Abbażi ta’ dan ta’ hawn fuq, il-proposta tal-Kummissjoni tassumi li l-programm FEK, mill-
fasla tiegħu, se jikkontribwixxi għall-kisba tal-valur miżjud tal-UE. Għaldaqstant, il-valur 
miżjud tal-UE mhuwiex inkluż bħala kriterju formali tal-għażla jew tal-għoti għall-miżuri 
ffinanzjati mill-FEK.  

21 Bħalma diġà ddikjarajna fir-Rapport Analitiku 03/2025 tagħna, inqisu li l-kunċett ta’ valur 
miżjud tal-UE jenħtieġ li jinftiehem bl-istess mod mill-istituzzjonijiet kollha tal-UE u li, biex 
ikun kompletament effettiv, jenħtieġ li jiġi artikolat f’dikjarazzjoni politika xierqa jew 

https://www.eca.europa.eu/Lists/ECADocuments/Briefing_paper_H2020/Briefing_paper_H2020_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf

f’leġiżlazzjoni tal-UE. Fi kliem ieħor, il-valur miżjud tal-UE jista’ jitkejjel b’mod effettiv biss 
jekk ikun iddefinit b’mod ċar u applikat b’mod konsistenti. Fi Frar 2025, fil-komunikazzjoni 
tagħha dwar it-triq lejn il-QFP li jmiss, il-Kummissjoni kienet iddikjarat li l-baġit futur tal-UE 
jenħtieġ li jiffoka fuq sfidi komuni fejn l-infiq fil-livell Ewropew jiġġenera l-ogħla valur 
miżjud tal-UE. Madankollu, aħna ninnutaw li la l-qafas legali attwali tal-UE u lanqas il-
proposti tal-Kummissjoni għall-QFP li jmiss ma jipprovdu definizzjoni tal-kunċett ta’ valur 
miżjud tal-UE.  

22 Infakkru wkoll li fir-Rapport Analitiku 03/2025 tagħna, innutajna li l-Kummissjoni kienet 
għadha ma wettqitx valutazzjoni tal-valur miżjud tal-UE tal-programmi attwali għall-
perjodu 2021–2027 (inklużi dawk li huma ppjanati li jiġu inkorporati fil-FEK propost). Barra 
minn hekk, għalkemm l-użu tal-fondi privati u nazzjonali huwa għan ewlieni tal-FEK, il-
proposta ma tipprovdi l-ebda dettall dwar il-livell ta’ finanzjament li se jinġabar b’dan il-
mod, jew kif. 

23 Kumplessivament, u kif diġà semmejna fid-dokument informattiv u analitiku tagħna tal-
2018 li ħejjejna qabel il-QFP 2021–2027, inqisu li d-dibattitu pubbliku u t-teħid ta’ 
deċiżjonijiet dwar il-QFP li jmiss kienu jibbenefikaw li kieku kien hemm definizzjoni 
maqbula u applikata b’mod konsistenti tal-valur miżjud tal-UE. Aħna nerġgħu ntennu dan 
it-tħassib bil-ħsieb tan-negozjati u l-adozzjoni tal-proposti tal-QFP ta’ wara l-2027.  

L-allinjament tal-objettivi tal-infiq mal-
prijoritajiet ta’ politika għall-UE kollha 

24 Il-proposta tipprevedi li l-infiq tal-FEK se jkun allinjat mal-għanijiet għall-UE kollha filwaqt li 
jieħu kont tal-partikolaritajiet nazzjonali u reġjonali, u suġġett għar-rekwiżiti tat-trasparenza 
u t-trattament indaqs. B’mod partikolari, il-FEK se jintuża biex jiffinanzja miżuri li jindirizzaw 
sfidi strutturali rikorrenti, bħad-diskrepanza fl-innovazzjoni, id-dekarbonizzazzjoni, u d-
diġitalizzazzjoni, li għalihom issir referenza frekwenti fis-Semestru Ewropew (il-Premessi 3, 
8, 22, 34 u 47, l-Artikolu 7 u l-punti 1 u 2 tal-Memorandum ta’ Spjegazzjoni).  

25 Madankollu, aħna ninnutaw li l-proposta ma tagħmel l-ebda referenza espliċita għall-
proċess tas-Semestru Ewropew, li huwa l-qafas prinċipali tal-UE għall-koordinazzjoni u s-
sorveljanza tal-politiki ekonomiċi u soċjali. Għalkemm ir-riformi strutturali huma indirizzati 
indirettament permezz tat-twieqi ta’ politika, b’mod partikolari fil-fergħa tat-Tranżizzjoni 
Nadifa u f’dik tar-Reżiljenza, il-proposta ma tispjegax kif jista’ jiġi aċċertat l-allinjament mas-
Semestru Ewropew bħala mekkaniżmu ta’ koordinazzjoni importanti fil-livell tal-UE.  

https://www.eca.europa.eu/ECAPublications/RV-2025-03/RV-2025-03_MT.pdf
https://www.eca.europa.eu/Other%20publications/Briefing_paper_MFF/Briefing_paper_MFF_EN.pdf
https://www.eca.europa.eu/lists/ecadocuments/briefing_paper_mff/briefing_paper_mff_en.pdf
https://www.eca.europa.eu/lists/ecadocuments/briefing_paper_mff/briefing_paper_mff_en.pdf

26 Barra minn hekk, fir-Rapport Speċjali 07/2021 tagħna, ġbidna l-attenzjoni għall-fatt li l-
objettivi u l-impatt ta’ diversi azzjonijiet ewlenin li jappoġġaw l-adozzjoni tas-servizzi 
spazjali tal-UE ma kinux ċari, u li l-Kummissjoni ħadet vantaġġ parzjalment biss mill-
potenzjal li tippromwovi dawn is-servizzi fil-leġiżlazzjoni jew fl- istandards tal-UE. Aħna 
naraw din il-proposta legali bħala l-opportunità biex jiġu indirizzati dawn id-dgħufijiet. 

27 Barra minn hekk, diversi awditi li wettaqna ġibdu l-attenzjoni lejn id-dipendenzi u l-
vulnerabbiltajiet li l-UE qed tiffaċċja f’setturi ewlenin (ara, pereżempju, ir-Rapport 
Speċjali 03/2022, ir-Rapport Speċjali 15/2023, ir-Rapport Speċjali 11/2024 u r-Rapport 
Speċjali 12/2025). Għalhekk inqisu li l-Kummissjoni jeħtieġ li tiċċara kif il-proposta se tgħin 
biex jingħelbu d-dipendenzi strateġiċi tal-UE (b’konformità mal-Premessi 28 u 30 tal-
proposta). 

28 Aħna ninnutaw ukoll li l-proposta tal-Kummissjoni tipprevedi tieqa ta’ politika unika għal 
“Reżiljenza u Sigurtà, Industrija tad-Difiża u Spazju” (l-Artikolu 1(2)(d)). F’termini baġitarji, 
din hija l-akbar tieqa ta’ politika tal-FEK billi tirrappreżenta aktar minn nofs (53°%) il-
finanzjament propost (ara l-paragrafu 10). Hija tlaqqa’ flimkien erba’ programmi tal-UE li 
jikkontribwixxu għall-kompetittività tal-UE fil-qasam tad-difiża, jiġifieri l-Fond Ewropew 
għad-Difiża, l-Att b’Appoġġ għall-Produzzjoni tal-Munizzjon, l-Istrument għat-tisħiħ tal-
Industrija Ewropea tad-Difiża permezz tal-Akkwist Komuni, u l-Programm għall-Industrija 
tad-Difiża Ewropea (EDIP). Din l-istruttura hija riflessa taħt il-Pilastru II tal-proposta 
Orizzont Ewropa (ara wkoll l-Opinjoni 02/2026 dwar Orizzont Ewropa, il-paragrafu 44). 

29 Fl-Opinjoni 02/2024 tagħna, konna nnutajna li l-finanzjament mill-UE biex jiġu appoġġati l-
mobbiltà militari u l-kapaċitajiet ta’ difiża ma kienx proporzjonat mal-objettivi stabbiliti; 
għalhekk konna stedinna lill-Kummissjoni tqis il-possibbiltà li tikkomplementa l-istrateġija 
għall-industrija tad-difiża Ewropea permezz ta’ strateġija ta’ finanzjament li tkun għal żmien 
twil għall-EDIP, bħala parti mill-QFP li jmiss. Il-proposta tal-FEK hija pass ’il quddiem lejn l-
indirizzar ta’ dan it-tħassib. Madankollu, filwaqt li nirrikonoxxu li t-teknoloġiji spazjali huma 
kritiċi għat-teknoloġiji tad-difiża u b’użu doppju, inqisu li jenħtieġ li l-Kummissjoni tipprovdi 
minn tal-inqas diżaggregazzjoni indikattiva skont is-sottopolitika u s-sottokomponent fi 
ħdan din it-tieqa ta’ politika. 

30 B’mod ġenerali, u simili għal dak li diġà nnutajna fir-Rapport Speċjali 18/2025, aħna nqisu li 
l-proposta tal-Kummissjoni ma tipprovdix bażi xierqa biex jiġu analizzati l-ħtiġijiet u r-riskji li 
l-baġit tal-UE (li jirrappreżenta inqas minn 1°% tal-PDG tal-UE u għalhekk jista’ jkopri biss 
frazzjoni żgħira tal-ħtiġijiet ġenerali ta’ investiment fl-Istati Membri) jenħtieġ li jindirizza. 
Barra minn hekk, bosta mill-awditi li wettaqna sabu nuqqasijiet fil-koordinazzjoni bejn il-
flussi ta’ finanzjament tal-UE u dawk nazzjonali, kif imsemmija wkoll fil-Premessa 87 tal-
proposta (ara, pereżempju, ir-Rapport Speċjali 15/2022, ir-Rapport Speċjali 12/2025, ir-
Rapport Speċjali 11/2024, ir-Rapport Speċjali 15/2023, ir- Rapport Speċjali 23/2022 u r-

https://www.eca.europa.eu/mt/publications/SR21_07
https://www.eca.europa.eu/Lists/ECADocuments/SR22_03/SR_Security-5G-networks_MT.pdf
https://www.eca.europa.eu/Lists/ECADocuments/SR22_03/SR_Security-5G-networks_MT.pdf
https://www.eca.europa.eu/ECAPublications/SR-2023-15/SR-2023-15_MT.pdf
https://eur-lex.europa.eu/eli/C/2024/4650/oj?locale=mt
https://www.eca.europa.eu/ECAPublications/SR-2025-12/SR-2025-12_MT.pdf
https://www.eca.europa.eu/ECAPublications/SR-2025-12/SR-2025-12_MT.pdf
https://www.eca.europa.eu/mt/publications/OP-2024-02
https://www.eca.europa.eu/mt/publications/SR-2025-18
https://www.eca.europa.eu/mt/publications/SR22_15
https://www.eca.europa.eu/ECAPublications/SR-2025-12/SR-2025-12_MT.pdf
https://www.eca.europa.eu/ECAPublications/SR-2024-11/SR-2024-11_MT.pdf
https://www.eca.europa.eu/ECAPublications/SR-2023-15/SR-2023-15_MT.pdf
https://www.eca.europa.eu/Lists/ECADocuments/SR22_23/SR_H2020_and_ESI_Funds_MT.pdf

Rapport Analitiku 05/2025). Madankollu, għadu mhuwiex ċar kif il-Kummissjoni se tikseb 
stampa ġenerali kompleta u konsolidata tad-diversi flussi ta’ finanzjament mill-UE u dawk 
ta’ finanzjament nazzjonali, partikolarment dawk li jappoġġaw is-setturi ffinanzjati mill-FEK. 
Dan jagħmilha aktar diffiċli biex kemm il-FEK kif ukoll strumenti oħra tal-UE jiġu mmirati kif 
xieraq, u biex żgur ikun hemm komplementarjetà u jiġi evitat trikkib mal-istrumenti ta’ 
finanzjament nazzjonali. F’dan ir-rigward, aħna ninnutaw li xi investimenti, bħall-mobbiltà 
militari, huma eliġibbli wkoll għal finanzjament taħt strumenti oħra tal-UE, inkluża l-Faċilità 
Nikkollegaw l-Ewropa li għadha kemm ġiet proposta jew ir-Regolament dwar il-Pjanijiet ta’ 
Sħubija Nazzjonali u Reġjonali (PSNR).  

31 Fil-qasam tal-politika industrijali u l-kompetittività, l-awditi li wettaqna sabu li l-prattiki li 
diġà jeżistu spiss iwasslu għal miri tal-UE li jiġu stabbiliti b’mod arbitrarju, u li b’mod 
frekwenti ma jintlaħqux. Sibna wkoll li l-finanzjament mill-UE li jkun allokat biex dawn 
jintlaħqu jirrappreżenta biss frazzjoni żgħira tal-ħtiġijiet ġenerali (ara, pereżempju, ir-
Rapport Speċjali 03/2022 u r-Rapport Speċjali 12/2025). F’dan il-kuntest, ninnutaw li l-
Kummissjoni biħsiebha tuża l-Għodda għall-Koordinazzjoni tal-Kompetittività biex tagħmel 
mod li żgur ikun hemm sinerġiji ma’ pakketti allokati minn qabel fil-livell nazzjonali u l-livell 
reġjonali, prinċipalment taħt il-PSNR (ara l-Kaxxa 2). Madankollu, inqisu li jenħtieġ li l-
Kummissjoni tiċċara aktar l-arranġamenti ta’ koordinazzjoni, bħad-djalogu strutturat 
regolari mal-Istati Membri, l-istabbiliment ta’ prijoritajiet komuni, u r-rekwiżiti ta’ 
kondiviżjoni ta’ informazzjoni (ara wkoll il-paragrafu 25).  

Kaxxa 2 

Għodda għall-Koordinazzjoni tal-Kompetittività 

Fid-29 ta’ Jannar 2025, il-Kummissjoni ppubblikat Komunikazzjoni bl-isem “Boxxla 
għall-Kompetittività tal-UE”, maħsuba biex isservi bħala qafas strateġiku biex tiggwida 
l-aġenda politika u leġiżlattiva tagħha matul il-5 snin li ġejjin. Hija ħabbret ukoll l-
intenzjoni li tipproponi Għodda għall-Koordinazzjoni tal-Kompetittività ġdida, li hija 
mfassla biex tiffaċilità azzjoni konġunta mal-Istati Membri fuq prijoritajiet komuni tal-
kompetittività f’oqsma u proġetti ewlenin ta’ importanza strateġika u ta’ interess 
Ewropew komuni.  

32 Fl-aħħar nett, aħna nqisu li huwa essenzjali u jenħtieġ li r-regolament propost dwar il-FEK 
jiddikjara b’mod aktar espliċitu li l-finanzjament mill-UE għall-kompetittività se jkun ibbażat 
fuq il-prinċipji li ġejjin: l-eċċellenza jew il-kwalità tal-miżuri proposti, l-impatt mistenni 
tagħhom (pereżempju, il-potenzjal għall-benefiċċji għas-soċjetà u l-iskala u s-sostenibbiltà 
tal-azzjonijiet proposti) u l-kunsiderazzjonijiet relatati mal-implimentazzjoni tagħhom. Fil-
każ tal-FEK, dawn tal-aħħar jenħtieġ li jkopru kemm l-aspetti tal-fattibbiltà kif ukoll dawk 

https://www.eca.europa.eu/mt/publications/RV-2025-05
https://www.eca.europa.eu/Lists/ECADocuments/SR22_03/SR_Security-5G-networks_MT.pdf
https://www.eca.europa.eu/ECAPublications/SR-2025-12/SR-2025-12_MT.pdf
https://eur-lex.europa.eu/legal-content/MT/TXT/?uri=celex%3A52025DC0030
https://eur-lex.europa.eu/legal-content/MT/TXT/?uri=celex%3A52025DC0030

tal-iskalabbiltà (bħall-pjan ta’ ħidma tal-proġett, l-atturi involuti, l-effettività tal-approċċ 
propost, jew il-potenzjal tal-produzzjoni industrijali).  

Flessibbiltà tal-baġit 
33 Skont il-proposta tal-Kummissjoni, il-FEK se jkollu l-għan li jżid il-flessibbiltà baġitarja 

permezz tal-ġbir flimkien ta’ riżorsi fi ħdan l-erba’ twieqi ta’ politika tal-Fond, iħaffef il-
proċeduri, jissimplifika l-istrutturi tal-aċċess u tal-governanza, u jserraħ fuq ġabra unika tar-
regoli (il-Premessa 82 u t-Taqsima 2).  

34 Il-proposta dwar il-FEK se tippermetti l-kombinament ta’ stabbiltà għal żmien twil mal-
kapaċità ta’ riallokazzjoni rapida tal-fondi fl-oqsma ta’ politika kollha (il-Premessi 4 u 41, il-
punti 1 u 3 tal-Memorandum ta’ Spjegazzjoni). F’dan ir-rigward, aħna ninnutaw li l-Istati 
Membri, l-istituzzjonijiet tal-UE, il-korpi u l-aġenziji, il-pajjiżi mhux tal-UE, l-
organizzazzjonijiet internazzjonali, l-istituzzjonijiet finanzjarji internazzjonali jew partijiet 
terzi oħra għandhom il-possibbiltà li “jagħmlu kontribuzzjonijiet finanzjarji jew mhux 
finanzjarji addizzjonali disponibbli għall-FEK”. F'dan il-kuntest, issir referenza partikolari 
għar-riżorsi mill-PSNR, li jistgħu jintużaw biex: jingħata appoġġ lil proġetti eċċellenti iżda ma 
jkollhomx fondi, biex tissaħħaħ il-parteċipazzjoni tal-Istati Membri jew reġjuni 
sottorappreżentati, u jitnaqqas il-piż amministrattiv permezz ta’ għażla ċentralizzata (l-
Artikolu 5). Madankollu, għadu mhux ċar kif dan se jopera. Dan joħloq riskji ta’ trikkib, 
finanzjament doppju u rappurtar doppju, li jenħtieġ li jiġu mmitigati permezz ta’ regoli ċari 
ta’ monitoraġġ u rappurtar.  

35 Barra minn hekk, għall-kuntrarju tal-perjodu attwali (l-Artikolu 26 tar-Regolament dwar 
Dispożizzjonijiet Komuni), mhuwa propost l-ebda limitu massimu għat-trasferimenti. 
Normalment, fondi mmaniġġjati direttament mill-Kummissjoni, kif qed jiġi propost għall-
FEK, huma eżentati mir-regoli tal-UE dwar l-għajnuna mill-Istat. Madankollu, jekk il-fondi 
trasferiti mill-Istati Membri jibqgħu assenjati għal miżuri fl-istess pajjiż, tqum il-mistoqsija 
dwar sa liema punt ir-regoli dwar l-għajnuna mill-Istat iridu jiġu applikati għall-ammonti 
trasferiti u, jekk iva, jekk jistgħux jintużaw proċeduri simplifikati. Aħna nqisu li jenħtieġ li l-
Kummissjoni tiċċara dawn il-kwistjonijiet. 

36 Fl-aħħar nett, il-proposta tirrikjedi li l-Istrument InvestEU tal-FEK jenħtieġ li jipprovdi l-
garanzija baġitarja u l-istrumenti finanzjarji biex jimmobilizza investiment addizzjonali 
madwar l-Unjoni biex jappoġġa l-kompetittività Ewropea f’teknoloġiji, servizzi u setturi 
strateġiċi (il-Premessa 67). Il-proposta tistabbilixxi wkoll mudell ta’ implimentazzjoni wiesa’ 
u flessibbli għall-istrument InvestEU. Dan jinvolvi komunità ta’ sħab ta’ implimentazzjoni, 
inklużi l-Grupp tal-BEI, l-istituzzjonijiet finanzjarji internazzjonali, il-banek u l-istituzzjonijiet 
promozzjonali nazzjonali, u — f’każijiet eċċezzjonali — korpi rregolati mid-dritt privat ta’ 

https://eur-lex.europa.eu/legal-content/MT/TXT/?uri=CELEX%3A32021R1060
https://eur-lex.europa.eu/legal-content/MT/TXT/?uri=CELEX%3A32021R1060

Stat Membru jew mid-dritt tal-Unjoni (l-Artikolu 25). F’dan ir-rigward, infakkru li l-
Kummissjoni jenħtieġ li tara li t-tariffi ta’ ġestjoni żgur jiġu stabbiliti f’livell raġonevolment 
baxx (ara wkoll il-paragrafu 52).  

37 Skont l-Artikolu 5 tal-Proposta, ir-rimborżi mingħand il-FEK u mingħand strumenti 
finanzjarji u garanziji baġitarji preċedenti se jintużaw bħala dħul assenjat estern għall-ilħuq 
tal-objettivi tal-FEK. Madankollu, f’bosta mill-awditi li wettaqna (pereżempju, ir-Rapport 
Speċjali 03/2019, ir-Rapport Speċjali 06/2021, ir-Rapport Speċjali 05/2023 u r-Rapport 
Speċjali 24/2025), aħna ġbidna l-attenzjoni li l-istrumenti finanzjarji ma jintużawx sal-
kapaċità rotanti sħiħa tagħhom (fi kliem ieħor, l-għadd ta’ drabi li l-finanzjament disponibbli 
jintuża għal self, garanziji u ishma ta’ ekwità matul l-implimentazzjoni tal-programm huwa 
aktar baxx milli jista’ jkun). Aħna nqisu li jenħtieġ li dan l-aspett jiġi ċċarat aktar mill-
Kummissjoni.  

38 Skont l-Artikolu 21 tal-proposta, l-Istrument InvestEU tal-FEK se jiġi implimentat permezz 
ta’ ammont minimu, li jista’ jiżdied bil-kontribuzzjonijiet mingħand il-programmi ta’ ħidma 
fit-twieqi ta’ politika tal-FEK u mingħand programmi oħra tal-UE. Għalhekk, il-
kontribuzzjonijiet għall-proviżjonament ta’ garanziji baġitarji u l-finanzjament ta’ strumenti 
finanzjarji mhumiex iddefiniti minn qabel. Inqisu wkoll li l-proposta mhijiex ċara dwar kif se 
jiġi allokat l-ammont tal-garanzija baġitarja jew tal-istrument finanzjarju. Dan b’mod 
partikolari meta l-appoġġ jiġi kkombinat ma’ appoġġ mhux ripagabbli f’operazzjoni ta’ 
taħlit, jew meta jiġi fdat lil korpi rregolati mid-dritt privat. B’mod partikolari, għall-kuntrarju 
tal-programmi ta’ garanzija baġitarja li kienu l-predeċessuri tiegħu, il-programm propost 
ma jistabbilixxi l-ebda effett multiplikatur fil-mira biex jitkejjel il-volum tal-investimenti 
mobilizzati. Dan jista’ jagħmilha aktar diffiċli biex l-impatt tal-istrument jiġi mmonitorjat u 
vvalutat b’mod effettiv. Fir-Rapport Speċjali 07/2025 tagħna, aħna rrakkomandajna li kien 
jenħtieġ li l-Kummissjoni tirrapporta dwar l-investiment mobilizzat abbażi ta’ finanzjament 
appoġġat mill-UE ffirmat u żborżat lir-riċevituri finali.  

Simplifikazzjoni tal-programm u tal-proċeduri 

Ġabra unika tar-regoli u simplifikazzjonijiet proċedurali oħra 
39 Ir-Regolament propost dwar il-FEK ikun jistabbilixxi: ġabra unika ta’ regoli kemm għal HE kif 

ukoll għall-FEK, kundizzjonijiet ta’ pagament standardizzati għal għotjiet u strumenti 
finanzjarji (garanziji, self, jew ekwità) u portal uniku għall-parteċipanti. B’hekk jiffaċilita l-
aċċess għall-finanzjament tal-UE (l-Artikolu 6). Dan jirrispondi għal sejħiet għal 
simplifikazzjoni u sinerġiji u jgħin biex jiġu indirizzati n-nuqqasijiet li identifikajna f’rapporti 
preċedenti, bħar-Rapport Speċjali 07/2024 — u dan aħna nilqgħuh. Madankollu, nixtiequ 

https://www.eca.europa.eu/Lists/ECADocuments/SR19_03/GLOSSARY-AR_2019_MT.pdf
https://www.eca.europa.eu/Lists/ECADocuments/SR19_03/GLOSSARY-AR_2019_MT.pdf
https://www.eca.europa.eu/Lists/ECADocuments/SR21_06/SR_Closure-2007-2013-FI_MT.pdf
https://www.eca.europa.eu/Lists/ECADocuments/SR23_05/SR_EU-financial-landscape_MT.pdf
https://www.eca.europa.eu/mt/publications/SR-2025-24
https://www.eca.europa.eu/mt/publications/SR-2025-24
https://www.eca.europa.eu/mt/publications/SR-2025-07
https://www.eca.europa.eu/mt/publications/SR-2024-07

nenfasizzaw li simplifikazzjoni effettiva tirrikjedi aktar minn sempliċi regoli komuni; hija 
tfisser ukoll l-allinjament jew l-istandardizzazzjoni, u proċeduri stabbli, u l-użu ta’ sistemi 
komuni tal-IT. Barra minn hekk, fil-prattika jaf ikun diffiċli li tiġi applikata ġabra unika ta’ 
regoli għal qasam ta’ nfiq daqstant wiesa’ u divers bħal dak kopert mill-FEK. 

40 Nilqgħu wkoll il-proposta tal-Kummissjoni għal sett ta’ għodod tal-FEK li jissostitwixxi 
għodod frammentati ta’ inġinerija finanzjarja, xi wħud li qabel kienu barra mill-baġit jew li 
joperaw taħt regoli separati, u jintegra strumenti li qabel kienu mxerrda (għotjiet, garanziji, 
ekwità, taħlit) f’qafas baġitarju uniku (il-Kapitolu II). Din l-integrazzjoni jenħtieġ li tnaqqas 
id-dipendenza fuq inizjattivi ad hoc barra mill-baġit u tirrappreżenta pass potenzjali lejn is-
simplifikazzjoni. Madankollu, wieħed għad irid jara jekk dawn il-miżuri jwasslux l-effiċjenzi 
intenzjonati.  

41 Hemm proposta biex jinħoloq “Siġill tal-kompetittivita". Is-siġill se jidentifika proġetti li 
jistgħu jibbenefikaw minn finanzjament ikkombinat (il-Memorandum ta’ spjegazzjoni, il-
Premessa 47 u l-Artikolu 8) u proċess ta’ applikazzjoni simplifikat, li jżid iċ-ċarezza għall-
promoturi tal-proġetti li jaċċessaw il-finanzjament. Madankollu, jenħtieġ li l-Kummissjoni 
tipprovdi aktar kjarifiki dwar kif dawn il-mekkaniżmi jkunu joperaw fil-prattika, u kif 
ittieħdu inkunsiderazzjoni t-tagħlimiet meħuda minn inizjattivi simili (bħas-“Siġill tas-
Sovranità (Siġill STEP)” jew is-“siġill ta’ eċċellenza”) f’din il-proposta. F’dan il-kuntest, niġbdu 
attenzjoni partikolari għall-ħtieġa ta’ allinjament tar-regoli dwar l-għajnuna mill-Istat (ara, 
pereżempju, ir- Rapport Speċjali 23/2022 u l-Opinjoni 02/2025 tagħna).  

42 Barra minn hekk, il-Kummissjoni jenħtieġ li tispeċifika jekk is-“Siġill tal-Kompetittività” 
għandux l-għan li jgħin proġetti diġà ffinanzjati mill-FEK biex jiksbu finanzjament 
addizzjonali (jew minn sorsi oħra tal-UE jew sorsi nazzjonali), jew jekk għandux l-għan li 
jipprovdi finanzjament alternattiv għal proġetti li ngħataw is-siġill iżda li ma ġewx 
iffinanzjati minħabba restrizzjonijiet baġitarji tal-FEK. F’dan ir-rigward, ninnutaw ukoll li l-
Kummissjoni tipproponi biss dan tal-aħħar għall-programm Orizzont Ewropa (ara wkoll l-
Artikolu 8.3 tar-Regolament propost dwar Orizzont Ewropa). Fir-Regolament li jipproponi l-
FEK, ukoll ma hemmx kjarifika simili. 

43 Kif innutajna ukoll f’bosta mir-rapporti tagħna, inqisu li hemm bżonn li jiġi ssimplifikat u 
ffaċilitat l-aċċess għall-finanzjament mill-UE. L-Artikolu 6 tar-regolament propost jiddikjara 
li l-objettivi ta’ politika kollha, inklużi t-teknoloġija nadifa u l-politika industrijali, jistgħu 
jibbenefikaw minn finanzjament ikkombinat u kumulattiv u aċċess aktar sempliċi permezz 
ta’ inqas strumenti, iżda aktar integrati, taħt il-FEK. Dan huwa pass pożittiv lejn it-tnaqqis 
tal-frammentazzjoni tal-finanzjament, u nilqgħu wkoll il-proposta li jiġi stabbilit portal uniku 
biex l-aċċess jiġi ffaċilitat, b’mod partikolari għall-intrapriżi żgħar u ta’ daqs medju (SMEs) u 
għall-istart ups.  

https://www.eca.europa.eu/Lists/ECADocuments/SR22_23/SR_H2020_and_ESI_Funds_MT.pdf
https://www.eca.europa.eu/mt/publications/OP-2025-02

44 Fl-aħħar nett, bil-ħsieb li jiġu ssimplifikati l-proċeduri tal-għoti, il-Kummissjoni tipproponi li 
tapplika r-rekwiżiti minimi stabbiliti fir-Regolament Finanzjarju kull meta dan ikun 
iġġustifikat (l-Artikolu 12(4)). Dan huwa differenti mill-approċċ tradizzjonali f’dan il-qasam 
tal-baġit tal-UE. Skont l-approċċ tradizzjonali, isiru sejħiet miftuħa u kompetittivi bl-użu ta’ 
kriterji ddefiniti b’mod ċar, u tingħata gwida estensiva dwar kif għandha titwettaq il-
valutazzjoni tal-proposti. Il-proposti jiġu evalwati minn esperti esterni indipendenti, l-
applikazzjonijiet jiġu kklassifikati skont il-valutazzjoni tal-espert, u l-proposti bl-ogħla 
klassifikazzjoni jirċievu finanzjament. L-Artikolu 12(5) tar-regolament propost ikun 
jippermetti li l-finanzjament jingħata mingħajr sejħa għal proposti; l-Artikolu 12(9) 
jipprevedi kumitati ta’ evalwazzjoni li ma jkunux magħmula biss minn esperti esterni 
indipendenti. Dan iżid id-diskrezzjoni li jgawdu minnha l-Kummissjoni u l-korpi ta’ 
implimentazzjoni tagħha fl-għażla tal-proġetti. Jenħtieġ li l-Kummissjoni tiċċara ċ-
ċirkustanzi speċifiċi li taħthom jiġu applikati dawn l-approċċi, u liema salvagwardji hija kieku 
tistabbilixxi f’każijiet bħal dawn biex tara li l-prinċipji tat-trasparenza u tat-trattament 
indaqs jiġu rispettati żgur.  

L-akkwist jinkludi l-akkwist prekummerċjali 
45 Il-Kummissjoni tipproponi li tissimplifika l-proċeduri ta’ akkwist għal soluzzjonijiet 

innovattivi, bl-għan li tissimplifika u tħaffef l-implimentazzjoni fil-kompetittività (l-
Artikoli 15 u 20). Madankollu, ir-regoli tal-akkwist pubbliku applikabbli għall-benefiċjarji 
huma stabbiliti fil-livell nazzjonali abbażi tad-direttivi tal-UE; filwaqt li għall-akkwist mill-
korpi tal-UE, dawn huma stabbiliti fir-Regolament Finanzjarju. Għalhekk mhumiex speċifiċi 
għal fondi individwali bħall-FEK. F’dan ir-rigward, jenħtieġ li l-Kummissjoni tiċċara l-kamp ta’ 
applikazzjoni tal-gwida li beħsiebha toħroġ għall-benefiċjarji tal-fondi tal-UE.  

46 Fir-riċerka u l-innovazzjoni, l-akkwist prekummerċjali għandu rwol partikolari (iddefinit fl-
Artikolu 2). Dan spiss jinkludi l-akkwist ta’ soluzzjonijiet li huma “l-ewwel tat-tip tagħhom”. 
Jaf japplikaw ukoll kundizzjonijiet speċifiċi rigward il-post tat-twettiq tas-servizzi, l-oġġetti 
jew ix-xogħlijiet akkwistati (l-Artikolu 10) u s-sjieda tar-riżultati u l-aċċess għalihom. Kemm 
il-proposta ta’ Orizzont Ewropa kif ukoll il-proposta tal-FEK jirreferu speċifikament għall-
akkwist, u b’mod partikolari għall-akkwist prekummerċjali, bħala strument li għandu jintuża 
mill-benefiċjarji, mill-Kummissjoni, u minn korpi ta’ implimentazzjoni oħra. Il-proposta 
tipprevedi li l-programmi ta’ ħidma u d-dokumenti tas-sejħa se jistabbilixxu aktar dettalji 
tekniċi dwar l-implimentazzjoni għall-baġit fis-sett kollu ta’ politiki appoġġati mill-FEK, 
inklużi kriterji speċifiċi tal-eliġibbiltà u tal-għoti skont l-istrument, kemm għall-għotjiet kif 
ukoll għall-akkwist (il-Premessa 50). Fir-rigward tal-politika tal-industrija tas-sigurtà, l-
Artikolu 81 tal-proposta jattribwixxi s-sjieda tal-prodott finali lill-UE, filwaqt li l-Artikoli 54 
u 70 jistabbilixxu r-regoli għall-assi tad-difiża u tal-ispazju. Madankollu, dan mhuwiex il-każ 
għal oqsma oħra koperti mill-FEK.  

47 Fl-aħħar nett, għalkemm l-akkwist prekummerċjali joffri vantaġġi f’termini ta’ aċċess bikri 
għal soluzzjonijiet u teknoloġiji innovattivi, huwa jinvolvi wkoll riskji speċifiċi. Dawn 
jirriżultaw prinċipalment mill-inċertezza u n-natura multifażi ta’ tali akkwist, li jagħmilha 
aktar diffiċli li jkun hemm żgur valur għall-flus, u l-akkontabbiltà. Għalhekk, dan jenħtieġ li 
jirrikjedi gwida speċifika tal-Kummissjoni biex: l-oġġetti u s-servizzi mixtrija żgur jallinjaw 
mal-prijoritajiet ta’ politika tal-UE u mal-ħtiġijiet identifikati, il-proċess tal-akkwist ikun 
trasparenti, kompetittiv, u ħieles minn kunflitti ta’ interess, id-drittijiet tal-proprjetà 
intellettwali jiġu mmaniġġjati kif xieraq, teżisti biżżejjed evidenza biex tappoġġa l-adozzjoni 
mis-suq aktar tard, u li s-soluzzjonijiet żviluppati jintużaw kif xieraq. 

Ġestjoni diretta u indiretta (inklużi s-sħubijiet) 
48 Il-programm FEK jiġi implimentat taħt ġestjoni diretta jew indiretta (ara t-Taqsima 2 tad-

dikjarazzjoni finanzjarja u diġitali leġiżlattiva “Miżuri ta’ ġestjoni” u l-Artikolu 12.2 tal-
proposta). Dan huwa wkoll il-każ għal Orizzont Ewropa. 

49 Il-FEK se jiġi implimentat permezz ta’ programmi ta’ ħidma, li se jinkludu azzjonijiet 
kollaborattivi ta’ riċerka u innovazzjoni u l-baġit iddedikat tagħhom, f’parti ddedikata 
speċifika tal-programmi (l-Artikolu 15(2)). Se jkun hemm programmi ta’ ħidma konġunti 
għal azzjonijiet kollaborattivi ta’ riċerka u innovazzjoni, li jikkombinaw il-finanzjament mill-
FEK u minn Orizzont Ewropa. Madankollu, il-proposta ma tindikax jekk il-kriterji tal-għoti 
għall-allokazzjoni tal-finanzjament mill-FEK humiex se jiġu stabbiliti fil-programmi ta’ ħidma 
jew f’sejħiet speċifiċi. Nappellaw lill-Kummissjoni biex tiċċara dan il-punt. 

50 Parti mill-FEK taħt ġestjoni diretta se tiġi implimentata permezz ta’ aġenziji eżekuttivi, 
stabbiliti b’konformità mar-Regolament tal-Kunsill 58/2003 (l-Artikolu 6 u l-punt 1.7 tal-
Qafas tal-proposta). Peress li l-istabbiliment tal-programmi proposti jvarja bil-bosta mis-
sitwazzjoni attwali, aħna ninnutaw li l-għadd u l-istruttura attwali tal-aġenziji eżekuttivi jaf 
ikollhom bżonn jiġu kkunsidrati mill-ġdid biex ikunu jistgħu jappoġġaw kif xieraq il-
prijoritajiet il-ġodda ta’ finanzjament stabbiliti mill-FEK u minn Orizzont Ewropa (l-
Anness V). F’dan il-kuntest, jista’ jiġi vvalutat ukoll jekk il-forma ġuridika ta’ uffiċċju fi ħdan 
il-Kummissjoni tistax tipprovdi struttura amministrattiva aktar xierqa u effiċjenti biex 
tappoġġa l-implimentazzjoni tal-baġit tal-FEK/Orizzont Ewropa, b’mod partikolari meta 
jkunu involuti diversi dipartimenti tal-Kummissjoni. 

51 Fir-rigward tal-ġestjoni indiretta, l-abbozz ta’ regolament jipproponi li partijiet mill-FEK 
jistgħu jiġu implimentati mis-Sħubijiet Ewropej (il-Premessi 13 u 53 u l-Artikolu 12(11)). 
Dawn huma inizjattivi konġunti fejn l-UE u sħab pubbliċi jew privati, jew it-tnejn, 
jappoġġaw programm ta’ attivitajiet, b’kostijiet kondiviżi u implimentazzjoni konġunta. L-
impriżi konġunti huma forma ta’ sħubijiet stabbiliti skont l-Artikolu 187 tat-TFUE. Huma 

https://eur-lex.europa.eu/legal-content/MT/TXT/HTML/?uri=CELEX:32003R0058

jiġbru flimkien sħab pubbliċi u privati bl-għan li jrawmu r-riċerka u l-innovazzjoni (l-
Anness V). F’dan ir-rigward, nilqgħu l-bidla proposta, meta mqabbla mar-Regolament 
attwali dwar Orizzont Ewropa, biex isir rekwiżit legali, għas-sħab l-oħra, li jipprovdu 
kontribuzzjoni finanzjarja li minn tal-inqas taqbel ma’ dik tal-UE, u li titneħħa l-possibbiltà li 
jiġu pprovduti kontribuzzjonijiet in natura (ara wkoll l-Artikolu 11 tal-Proposta għal 
Orizzont Ewropa). F’dan ir-rigward, aħna nirreferu għall-kummenti tagħna relatati mal-
impriżi konġunti, u b’mod partikolari l-ispiża amministrattiva u l-istruttura organizzattiva 
tagħhom, fl-Opinjoni 02/2026 tagħna dwar il-proposta Orizzont Ewropa. 

52 Il-Kummissjoni tipproponi wkoll li l-FEK jenħtieġ li jagħmel użu minn entitajiet fdati, bħall-
Bank Ewropew tal-Investiment (BEI), il-banek promozzjonali nazzjonali, u l-istituzzjonijiet 
finanzjarji internazzjonali, ikkoordinati taħt qafas ta’ governanza ċentralizzata, li huwa simili 
għall-programm InvestEU (il-Premessa 68, l-Artikoli 6 u 12). Dawn l-entitajiet fdati se 
joperaw taħt is-superviżjoni diretta tal-Kummissjoni, b’obbligi standard ta’ awditjar u 
rappurtar (l-Artikolu 2(12), l-Artikolu 25, u l-punt 2 tad-dikjarazzjoni leġiżlattiva u 
finanzjarja).  

53 Aħna nqisu li huwa essenzjali għall-Kummissjoni li tirrieżamina jekk l-istruttura proposta 
tal-FEK tindirizzax nuqqasijiet preċedenti tal-Pjan ta’ Investiment għall-Ewropa 
Juncker 2015, u jekk l-istruttura tal-FEK hijiex robusta biżżejjed biex timmaniġġja r-riskji 
identifikati u timmassimizza l-valur miżjud tal-appoġġ finanzjarju tal-UE (ara r-Rapport 
Speċjali 7/2025 tagħna kif ukoll il paragrafu 36).  

Proġetti Importanti ta’ Interess Ewropew Komuni 
54 F’dawn l-aħħar snin, ġew stabbiliti diversi IPCEIs fl-oqsma koperti mill-erba’ twieqi ta’ 

politika ta’ Orizzont Ewropa u l-FEK (il-Premessa 58, l-Artikoli 2 u 19). Fir-Rapport 
Speċjali 15/2023 u r-Rapport Speċjali 21/2024 tagħna, indikajna diffikultajiet speċifiċi li 
jkollhom l-IPCEIs biex jaċċessaw finanzjament pubbliku. F’dan ir-rigward, nilqgħu l-proposta 
tal-Kummissjoni li jingħata finanzjament supplimentari għall-IPCEIs kif ukoll proġetti ta’ 
segwitu abbażi tar-riżultati mill-IPCEIs permezz tal-FEK (l-Artikolu 19). Fl-istess ħin, aħna 
nqisu li huwa meħtieġ li l-Kummissjoni tiċċara aktar kif se tara li l-finanzjament tagħha żgur 
jibqa’ mhux diskriminatorju, jirrispetta l-kundizzjonijiet ta’ trattament indaqs u 
jimminimizza d-distorsjonijiet tas-suq.  

55 Fir-rigward tal-IPCEIs fis-settur tad-difiża, ir-Rapport Speċjali 10/2023 tagħna wera li l-
parteċipazzjoni ma kinitx uniformi fl-Istati Membri kollha, u dan wassalna biex 
nirrakkomandaw li l-Kummissjoni tieħu passi biex tikkoreġi din il-problema. F’dan ir-
rigward, ninnutaw li l-proposta tal-Kummissjoni tfittex li tikseb parteċipazzjoni ġeografika 
usa’. Aħna nilqgħu din l-ambizzjoni, li tindirizza wkoll tħassib li kien tqajjem fir-Rapport 

https://commission.europa.eu/publications/documents-investment-plan_en
https://commission.europa.eu/publications/documents-investment-plan_en
https://www.eca.europa.eu/mt/publications/SR-2025-07
https://www.eca.europa.eu/mt/publications/SR-2025-07
https://www.eca.europa.eu/mt/publications/SR-2023-15
https://www.eca.europa.eu/mt/publications/SR-2023-15
https://www.eca.europa.eu/ECAPublications/SR-2024-21/SR-2024-21_MT.pdf
https://www.eca.europa.eu/ECAPublications/SR-2023-10/SR-2023-10_MT.pdf
https://www.eca.europa.eu/mt/publications/SR-2023-15

Speċjali 15/2023 tagħna, iżda madankollu nenfasizzaw il-ħtieġa li jkun hemm konformità 
mal-kriterji ġenerali ta’ eċċellenza, impatt u implimentazzjoni, li jenħtieġ li jkunu l-bażi tal-
finanzjament kollu għar-riċerka u l-innovazzjoni (il-paragrafu 32). 

Mekkaniżmi ta’ finanzjament 
56 Il-proposta tal-Kummissjoni tissuġġerixxi li l-FEK juża l-għażliet ta’ finanzjament kollha li 

huma disponibbli fir-Regolament Finanzjarju (l-Artikolu 12). Il-proposta tagħmel enfasi 
partikolari fuq l-użu ta’ għażliet ta’ kostijiet simplifikati (SCOs), bħal somom f’daqqa, kif 
ukoll pagamenti bbażati fuq l-approċċ FNLTC. Madankollu, aħna nqisu li l-SCOs jew l-FNLTC 
jaf ma jkunux l-aktar mekkaniżmu ta’ finanzjament xieraq f’ċerti każijiet, speċjalment meta 
l-proposta ma tipprovdix dettalji dwar kif se jintgħażlu jew jiġu applikati dawn il-metodi ta’ 
pagament. L-implimentazzjoni se tiġi stabbilita f’programmi ta' ħidma futuri.  

57 F’dan il-kuntest, infakkru wkoll fil-valutazzjoni li wettaqna tar-riskji u l-opportunitajiet 
assoċjati mal-użu tal-FNLTC għall-ġestjoni finanzjarja tajba tal-baġit (ara, pereżempju, ir-
Rapport Annwali 2022 u r-Rapport Annwali 2024) tagħna. Madankollu, għall-kuntrarju tal-
SCOs, is-sistema ta’ finanzjament tal-FNLTC sa issa ntużat b’mod limitat ħafna biss. Hija 
ntużat fi 3 mill-14-il programm attwali koperti mill-FEK, l-aktar għal tipi speċifiċi ta’ miżuri. 
Fid-dawl tas-sejbiet tal-awditjar preċedenti tagħna dwar il-Faċilità għall-Irkupru u r-
Reżiljenza (RRF) (ara, pereżempju, ir-Rapport Analitiku 03/2025 u r-Rapport 
Analitiku 02/2025), nissuġġerixxu li l-Kummissjoni tivvaluta bir-reqqa jekk din l-għażla ta’ 
finanzjament hijiex adatta għall-biċċa l-kbira mill-infiq propost għar-riċerka u l-innovazzjoni. 

58 L-Artikolu 20 tar-regolament propost dwar il-FEK jipprevedi proċeduri aċċellerati għall-
iżborżi, fejn jibbaża fuq l-evalwazzjoni minn qabel u jiddifferixxi kontrolli limitati għall-istadji 
ta’ wara l-għoti. Approċċ bħal dan iġib miegħu kemm opportunitajiet kif ukoll riskji. F’dan ir-
rigward, aħna nqisu li huwa essenzjali li l-Kummissjoni twettaq valutazzjoni tar-riskju bir-
reqqa u tistabbilixxi salvagwardji għall-mitigazzjoni u l-ġestjoni tar-riskji identifikati. F’dan il-
kuntest, il-proposta tal-Kummissjoni tirreferi għal awditi u evalwazzjonijiet ex post biex żgur 
ikun hemm akkontabbiltà. Hija tipproponi wkoll li l-eliġibbiltà tiġi ristretta għal proġetti li 
jkunu ġew eżaminati minn qabel (bħal dawk li ngħataw “siġilli ta’ eċċellenza” jew “siġilli ta’ 
kompetittività”). Fir-Rapport Speċjali 7/2024 tagħna, aħna wissejna li l-miżuri ex post 
waħedhom jaf ma jkunux biżżejjed biex jindirizzaw dawn ir-riskji.  

Il-kumitati tal-programm 
59 Il-fatt li hemm żewġ proposti separati (waħda għal Orizzont Ewropa u waħda għall-FEK) 

jippermetti mandati aktar ċari u flessibbiltà akbar, biex b’hekk kull strument jindirizza 
għanijiet distinti permezz ta’ finanzjament imfassal apposta. Madankollu, iġib miegħu wkoll 

https://www.eca.europa.eu/mt/publications/SR-2023-15
https://www.eca.europa.eu/ECAPublications/AR-2022/AR-2022_MT.pdf
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf
https://www.eca.europa.eu/ECAPublications/RV-2025-02/RV-2025-02_MT.pdf
https://www.eca.europa.eu/ECAPublications/RV-2025-02/RV-2025-02_MT.pdf
https://www.eca.europa.eu/ECAPublications/SR-2024-07/SR-2024-07_MT.pdf

ir-riskji ta’ frammentazzjoni, inizjattivi li jikkoinċidu, u żieda fil-kumplessità amministrattiva. 
Dan jista’ potenzjalment inaqqas mill-koordinazzjoni u s-sinerġiji bejn ir-riċerka, l-
innovazzjoni u l-politiki industrijali fi ħdan il-qafas tal-UE (ara wkoll l-Opinjoni 02/2026 dwar 
Orizzont Ewropa, il-paragrafu 44). 

60 L-Artikolu 83 jistabbilixxi l-istruttura tal-kumitat tal-FEK, li huwa magħmul minn kumitat 
ġenerali u 7 sottokumitati speċifiċi għas-settur. Wieħed għad irid jara jekk permezz ta’ din l-
istruttura huwiex se jkun hemm biż-żgur koerenza tal-politiki, koordinazzjoni, u skambju 
regolari ta’ informazzjoni b’mod effettiv u effiċjenti (ara wkoll l-Opinjoni 02/2026 dwar 
Orizzont Ewropa, il-paragrafu 44). 

61 Barra minn hekk, il-Kummissjoni tipproponi li tistabbilixxi diversi korpi konsultattivi, bħal 
Bord Strateġiku tal-Partijiet Ikkonċernati tal-FEK (l-Artikolu 14), Bord Konsultattiv tal-Ispazju 
u d-Difiża (l-Artikolu 41), u Bord Konsultattiv Industrijali għad-Difiża (l-Artikolu 56). 
Nappellaw lill-Kummissjoni biex tiċċara aktar ir-rwoli u r-responsabbiltajiet ta’ dawn il-korpi 
u tiddetermina kif se jinteraġixxu fil-proċeduri konsultattivi u ta’ eżaminar, biex tiġi evitata 
kumplessità ta’ governanza bla bżonn u tittejjeb l-akkontabbiltà (ara wkoll il-kumment 
speċifiku fil-paragrafu 71).  

Qafas ta’ prestazzjoni 
62 Ir-rappurtar, il-monitoraġġ u l-evalwazzjoni tal-programm FEK propost se jitwettqu 

b’konformità mal-qafas ta’ prestazzjoni għall-baġit ta’ wara l-2027, abbażi ta’ sett komuni 
ta’ indikaturi. Dan huwa kopert fil-proposta tal-Kummissjoni għal regolament li jistabbilixxi 
qafas ta’ traċċar u ta’ prestazzjoni tan-nefqa baġitarja u regoli orizzontali oħra għall-
programmi u għall-attivitajiet tal-Unjoni, li dwaru l-QEA qed tipprovdi opinjoni separata. 
F’dan ir-rigward, diġà nistgħu nikkummentaw li l-biċċa l-kbira mill-indikaturi stabbiliti fl-
Anness I tal-qafas ta’ prestazzjoni propost huma relatati mal-outputs (eż. l-għadd ta’ 
kumpaniji appoġġati) aktar milli mar-riżultati jew mal-impatti.  

63 Skont il-proposta dwar il-FEK, il-Kummissjoni jenħtiġilha tagħti rendikont kull sena dwar kif 
l-infiq tal-FEK ikkontribwixxa għall-objettivi ta’ politika tagħha (id-dikjarazzjoni leġiżlattiva u 
finanzjarja, il-punt 2.1 u l-punt 5 tal-Memorandum ta’ spjegazzjoni). F’dan ir-rigward, diġà 
nixtiequ nindikaw li l-kwalità u l-affidabbiltà tad-data ta’ monitoraġġ għall-FEK se 
jiddependu bil-kbir fuq l-entitajiet fdati (il-BEI, l-NPBs, l-IFIs) u l-Istati Membri. Ma hemm l-
ebda mekkaniżmu ta’ verifika indipendenti vinkolanti preżenti fit-test propost li huwa 
meħtieġ mil-leġiżlazzjoni. Madankollu, irrispettivament minn jekk id-data ġietx irrappurtata 
minn partijiet terzi, aħna nqisu li l-Kummissjoni għandha r-responsabbiltà finali li tipprovdi 
informazzjoni dwar il-prestazzjoni lill-awtoritajiet baġitarji. 

https://eur-lex.europa.eu/legal-content/MT/TXT/HTML/?uri=CELEX:52025PC0545
https://eur-lex.europa.eu/legal-content/MT/TXT/HTML/?uri=CELEX:52025PC0545
https://eur-lex.europa.eu/legal-content/MT/TXT/HTML/?uri=CELEX:52025PC0545
https://eur-lex.europa.eu/resource.html?uri=cellar:bb24b1ec-62fc-11f0-bf4e-01aa75ed71a1.0001.02/DOC_5&format=PDF

64 Fl-aħħar nett, aħna ninnutaw li huwa l-pjan tal-Kummissjoni li tfassal rapport ta’ 
implimentazzjoni matul il-perjodu ta’ programmazzjoni u evalwazzjoni ex post, 
b’konformità mal-Artikolu 34 tar-Regolament Finanzjarju (ara l-memorandum ta’ 
spjegazzjoni, it-Taqsima 5, id-dikjarazzjoni leġiżlattiva, finanzjarja u diġitali, it-Taqsima 2, 
“Miżuri ta’ ġestjoni”, u l-Artikolu 10 tar-Regolament dwar il-Prestazzjoni). Madankollu, 
dawn l-obbligi li għandha l-Kummissjoni mhumiex spjegati b’mod espliċitu fit-test tar-
regolament dwar il-FEK propost. 

Il-konformità, il-ġestjoni finanzjarja tajba, it-
trasparenza, l-akkontabbiltà u t-traċċabbiltà tal-
infiq  

65 L-Artikolu 10 tar-Regolament dwar il-FEK propost jipprovdi li l-programm jiġi implimentat 
b’konformità mar-Regolament Finanzjarju tal-UE. Dan jirrikjedi li l-fondi jkunu traċċabbli 
permezz ta’ impenji, pagamenti, u rekords kontabilistiċi, kif ukoll li jkunu suġġetti għall-
qafas ta’ kontroll intern tal-Kummissjoni u s-sorveljanza tal-korpi tal-awditjar u ta’ kontra l-
frodi, bħall-Uffiċċju Ewropew ta' Kontra l-Frodi (OLAF) u l-Uffiċċju tal-Prosekutur Pubbliku 
Ewropew (UPPE).  

66  Meta mqabbel mal-programm ta’ Orizzont Ewropa, il-FEK jista’ jkun mistenni li juża s-
sistemi differenti ta’ twassil u ta’ finanzjament li huma previsti fl-abbozz ta’ Regolament 
b’mod aktar wiesa’, u juża approċċi innovattivi aktar ta’ spiss, bħall-akkwist pre-kompetittiv 
jew l-FNLTC. Dan jinvolvi riskji ta’ konformità ġodda u addizzjonali, ara l-paragrafu 57. Meta 
jiddeċiedu dwar is-sistemi ta’ twassil u finanzjament tal-FEK, jenħtieġ li jittieħdu 
inkunsiderazzjoni s-sejbiet tal-awditjar kif irrappurtati fir-rapporti annwali tagħna, u l-eżitu 
tal-proċess ta’ kwittanza għall-baġit ġenerali, l-aġenziji u l-impriżi konġunti f’dawn l-aħħar 
snin (ara wkoll l-Opinjoni 02/2026 dwar Orizzont Ewropa, il-paragrafi 48 sa 51).  

67 Madankollu, u irrispettivament minn liema opzjonijiet ta’ twassil u finanzjament jintużaw 
fl-aħħar mill-aħħar, nixtiequ nenfasizzaw l-importanza li jkun hemm fiċ-ċert livell 
sodisfaċenti ta’ konformità, trasparenza, akkontabbiltà, u traċċabbiltà kif ukoll ġestjoni 
finanzjarja tajba fil-mod kif jintefqu l-fondi. Kif diġà ddikjarajna fir-Rapport 
Analitiku 03/2025 tagħna, l-intenzjoni tal-Kummissjoni li tissimplifika l-ġestjoni finanzjarja 
tal-UE ma għandhiex issir għad-detriment tal-akkontabbiltà. 

68 L-Artikolu 12(12) tar-Regolament propost jippermetti t-terminazzjoni ta’ azzjoni jekk l-
objettivi tagħha x’aktarx li ma jintlaħqu xejn jew ma jintlaħqux fi ħdan is-skedi ta’ żmien 
stabbiliti, jew jekk l-azzjoni tkun tilfet ir-rilevanza politika tagħha. Aħna nqisu li l-

https://eur-lex.europa.eu/legal-content/MT/TXT/HTML/?uri=OJ:L_202402509
https://www.eca.europa.eu/mt/publications/RV-2025-03
https://www.eca.europa.eu/mt/publications/RV-2025-03

Kummissjoni jenħtieġ li tipprovdi aktar dettalji dwar il-proċedura li għandha tiġi segwita 
f’każijiet bħal dawn.  

69 Il-pagamenti tal-FEK huma suġġetti wkoll għar-Regolament dwar il-Kundizzjonalità tal-Istat 
tad-Dritt, li jippermetti li l-pagamenti jiġu sospiżi jew imnaqqsa jekk il-ksur tal-istat tad-dritt 
jaffettwa l-ġestjoni finanzjarja tal-baġit tal-UE. Madankollu, bħalmaġbidna l-attenzjoni fir-
Rapport Speċjali 03/2024 u fir-Rapport Analitku 02/2024 tagħna, il-kamp ta’ applikazzjoni 
tal-mekkaniżmu ta’ kundizzjonalità huwa ristrett, u l-applikazzjoni tiegħu qed tiffaċċja sfidi 
politiċi. F’dan ir-rigward, aħna nqisu li l-Kummissjoni jenħtieġ li tiċċara aktar kif din il-
kundizzjonalità se tiġi applikata taħt il-FEK. 

70 Ir-Regolament Finanzjarju tal-UE jippermetti li l-pagamenti jiġu sospiżi, imnaqqsa jew 
irkuprati meta jinstabu każijiet ta’ irregolaritajiet, frodi jew nuqqas ta’ konformità mad-dritt 
tal-UE u d-dritt nazzjonali. L-Artikolu 33(4) jippermetti b’mod espliċitu lill-Kummissjoni 
tnaqqas jew tissospendi l-pagamenti jekk ma jinkisbux ir-riżultati mistennija. Dan huwa 
allinjat mal-prinċipji tal-proporzjonalità fil-korrezzjonijiet finanzjarji. Kemm il-Kummissjoni 
kif ukoll l-entitajiet fdati jistgħu jinfurzaw dawn il-miżuri. Madankollu, livelli limiti speċifiċi 
għall-proporzjonalità jew l-irkupru mhumiex iddefiniti fil-proposta li, minflok, tiddependi 
fuq regoli ta’ implimentazzjoni u awditi ex post, li jistgħu jdewmu l-identifikazzjoni u l-
irkupru. 

Il-mandat tal-awditjar tagħna 
71 Ir-Regolament propost huwa rregolat mit-TFUE u mir-Regolament Finanzjarju tal-UE, li 

jagħtu mandat komprensiv lill-QEA biex tawditja r-regolarità tad-dħul kollu u tan-nefqa 
kollha tal-UE kif ukoll il-ġestjoni finanzjarja tajba tal-politiki u l-programmi kollha tal-UE. L-
Artikolu 287 tat-TFUE u (l-Artikoli 63(2(d), 129, 211(6), 223(4) c), 261(2) u 263(3)(5)(7) tar-
Regolament Finanzjarju tal-UE jagħtu s-setgħa lill-QEA biex teżamina l-fondi mmaniġġjati 
direttament mill-UE u dawk li jiġu implimentati indirettament permezz ta’ entitajiet bħall-
BEI u l-banek promozzjonali nazzjonali. Dan id-dritt jestendi wkoll għar-riċevituri finali tal-
fondi mill-FEK biex żgur ikun hemm sorveljanza komprensiva. 

72 Kif diġà ssemma fl-Opinjoni 2/2024 tagħna, jenħtieġ li kwalunkwe ftehim ta’ delega ffirmat 
mill-Kummissjoni jirrispetta wkoll id-drittijiet tal-awditjar tagħna. Għaldaqstant, il-klawżoli 
tal-awditjar jenħtieġ li jiġu inklużi fil-ftehimiet mal-entitajiet fdati, u l-ħolqien ta’ 
mekkaniżmi barra l-baġit, li preċedentement ikkumplikaw il-mandati tal-awditjar, jenħtieġ li 
jiġi evitat (ara wkoll il-kumment speċifiku fil-paragrafu 79). 

https://eur-lex.europa.eu/eli/reg/2020/2092/oj/eng?eliuri=eli%3Areg%3A2020%3A2092%3Aoj&locale=mt
https://eur-lex.europa.eu/eli/reg/2020/2092/oj/eng?eliuri=eli%3Areg%3A2020%3A2092%3Aoj&locale=mt
https://www.eca.europa.eu/mt/publications/SR-2024-03
https://www.eca.europa.eu/mt/publications/RV-2024-02
https://eur-lex.europa.eu/legal-content/MT/TXT/HTML/?uri=OJ:L_202402509
https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/legal-content/MT/TXT/HTML/?uri=OJ:L_202402509
https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/legal-content/MT/TXT/HTML/?uri=OJ:L_202402509
https://www.eca.europa.eu/mt/publications/OP-2024-02

73 Punt 5 tal-Memorandum ta' Spjegazzjoni: Dwar il-garanzija baġitarja u l-istrumenti 
finanzjarji, il-proposta tiddikjara li l-evalwazzjoni għandha titwettaq b’konformità mal-Linji 
Gwida tal-Kummissjoni għal Regolamentazzjoni Aħjar, u se tkun ibbażata fuq indikaturi 
rilevanti għall-objettivi tal-programm (il-memorandum ta’ spjegazzjoni, il-punt 5, “Elementi 
oħra” — “Pjanijiet ta’ implimentazzjoni u arranġamenti ta’ monitoraġġ, evalwazzjoni u 
rappurtar”). Madankollu, il-proposta ma tipproponix metodoloġija biex jiġi vvalutat ex post 
jekk l-investimenti mobilizzati taħt l-istrument kinux verament addizzjonali — fi kliem ieħor, 
jekk il-fondi pubbliċi kinux xprunaw investimenti li kieku ma kinux isiru. Preċedentement 
irrakkomandajna li l-Kummissjoni tiżviluppa u tapplika metodoloġija biex tivvaluta l-
addizzjonalità tal-investiment mobilizzat, speċjalment biex tindirizza d-diskrepanza fl-
investiment (ara r-Rapport Speċjali 07/2025). 

74 Il-Premessa 43: Il-Premessa 43 tal-proposta dwar il-FEK tirreferi b’mod ġeneriku għall-
konformità mar-Regolament Finanzjarju applikabbli għall-baġit ġenerali tal-UE, inklużi d-
dispożizzjonijiet kontra l-frodi, id-dispożizzjonijiet dwar l-awditjar u l-kontroll, u tistabbilixxi 
r-rwoli tal-OLAF, tal-UPPE u tal-QEA. Madankollu, ma ssir l-ebda referenza għall-użu tal-
Artikolu 4 tar-Regolament, li jistabbilixxi kundizzjonijiet għal miżuri li jistgħu jittieħdu biex 
jiġi protett il-baġit tal-UE permezz ta’ skattaturi speċifiċi tal-FEK. Barra minn hekk, ma fih l-
ebda referenza għal rappurtar jew sorveljanza msaħħa.  

75 L-Artikolu 5 — Riżorsi addizzjonali, u l-Artikolu 6 — Finanzjament alternattiv, ikkombinat 
u kumulattiv: Ir-Regolament jistabbilixxi erba’ twieqi ta’ politika wesgħin (l-Artikolu 3(2), 
objettivi speċifiċi), li jkopru oqsma li jirkbu fuq xulxin ma’ Orizzont Ewropa u l-Fond għall-
Innovazzjoni. L-għan ta’ dan huwa li jiġi massimizzat l-impatt billi l-istrumenti finanzjarji jiġu 
allinjati mal-objettivi strateġiċi tal-UE u titnaqqas id-duplikazzjoni. Madankollu, għalkemm 
il-proposta tirreferi għal sinerġiji u komplementarjetà, mill-ippjanar sal-implimentazzjoni 
(sommarju eżekuttiv, “Konsistenza mad-dispożizzjonijiet eżistenti fil-qasam ta’ politika 

Kummenti speċifiċi 

https://www.eca.europa.eu/mt/publications/SR-2025-07

kkonċernat”), mhija proposta l-ebda salvagwardja operazzjonali biex jiġi evitat 
finanzjament doppju jew koordinazzjoni tal-mandat fil-livell ta’ implimentazzjoni.  

76 L-Artikolu 6 — Finanzjament alternattiv, ikkombinat u kumulattiv: L-Artikolu 6 tar-
Regolament jistipula li l-proċeduri tal-għoti taħt il-FEK jistgħu jitwettqu b’mod konġunt taħt 
ġestjoni diretta jew indiretta mal-Istati Membri, l-istituzzjonijiet tal-UE, il-pajjiżi mhux tal-
UE u l-organizzazzjonijiet internazzjonali. Filwaqt li din hija opportunità biex il-finanzjament 
pubbliku jiġi kkombinat minn sorsi differenti u b’hekk tingħeleb il-frammentazzjoni, tista’ 
żżid ukoll il-kumplessità u r-riskji tal-awditjar.  

77 L-Artikolu 11 — Parteċipazzjoni ta’ pajjiżi mhux tal-UE f’attivitajiet taħt il-FEK — l-
Artikolu 11(2)(d) jistipula li l-Ftehimiet ta’ Assoċjazzjoni ma’ pajjiżi mhux tal-UE għall-
parteċipazzjoni tal-programmi fil-FEK “għandhom jiggarantixxu d-drittijiet tal-Unjoni li 
tiżgura ġestjoni finanzjarja tajba u li tħares l-interessi finanzjarji tagħha”. Sabiex ikun ċar 
b’mod inekwivoku li dan jinkludi l-għoti ta’ drittijiet sħaħ ta’ aċċess, b’mod partikolari lill-
QEA, nissuġġerixxu li jiżdiedu l-kliem “lill-Kummissjoni, lill-UPPE, lill-OLAF u lill-Qorti 
Ewropea tal-Awdituri” fil-paragrafu 3 ta’ dik id-dispożizzjoni, wara “Għall-finijiet tal-
punt (d), il-pajjiż terz għandu jagħti d-drittijiet u l-aċċess meħtieġa skont ir-Regolamenti 
(UE, Euratom) 2024/2509 u (UE, Euratom) Nru 883/2013”. Tali żieda tkun tiċċara u 
tikkonferma wkoll id-dritt ta’ aċċess tal-QEA għal informazzjoni klassifikata. Fil-fatt, l-
Artikolu 13 — Applikazzjoni tar-regoli dwar informazzjoni klassifikata u informazzjoni 
sensittiva, il-paragrafu (4) jistipula li “l-istituzzjonijiet tal-Unjoni [...] involuti fl-
implimentazzjoni tal-baġit tal-Unjoni għandu jkollhom aċċess għall-informazzjoni, inkluża l-
informazzjoni klassifikata, meħtieġa għall-fini tat-twettiq ta’ [...] kontrolli, rieżamijiet, awditi 
u investigazzjonijiet. Din id-dispożizzjoni tara li, fil-prinċipju, li l-QEA żgur tista’ taċċessa data 
sensittiva, suġġetta għas-salvagwardji tal-informazzjoni kklassifikata. Madankollu, f’setturi 
sensittivi bħad-difiża u l-ispazju (l-Artikoli 44–55, 57–78), fejn pajjiż mhux tal-UE 
jipparteċipa fil-programm skont ftehim internazzjonali, huwa importanti li l-pajjiż mhux tal-
UE żgur jagħti drittijiet tal-awditjar u aċċess ekwivalenti lill-QEA, kif ukoll lill-UPPE u lill-
OLAF. Għalhekk nirrakkomandaw li l-Artikolu 11(3) jiġi estiż biex jara li l-ftehimiet ma’ pajjiżi 
mhux tal-UE żgur jipprevedu tali drittijiet tal-awditjar u ta’ aċċess. B’hekk jippermettu lill-
QEA teżerċita bis-sħiħ il-kompetenzi tagħha. 

78 L-Artikoli 14, 41, u56, li jintroduċu bordijiet għall-governanza u bordijiet konsultattivi: 
Rigward l-appoġġ għall-politika tal-industrija tad-difiża, il-proposta tistabbilixxi tliet korpi ta’ 
governanza: 

● Il-Bord Strateġiku tal-Partijiet Ikkonċernati (l-Artikolu 14); 

● Il-Bord Konsultattiv tal-Ispazju u d-Difiża (l-Artikolu 41); 

● Il-Bord Konsultattiv Industrijali għad-Difiża (l-Artikolu 56). 

Madankollu, il-proposta la tkompli tiċċara aktar ir-responsabbiltajiet tagħhom u lanqas il-
koordinazzjoni fost dawn il-korpi. Għalhekk, aħna nqisu li jenħtieġ li l-Kummissjoni tiċċara l-
arranġamenti applikabbli ta’ governanza u ta’ akkontabbiltà. 

79 L-Artikolu 18 — L-Artikolu 18 jippermetti li jsiru derogi mill-Artikolu 196(2) tar-Regolament 
Finanzjarju, li jippermettu finanzjament retroattiv “fejn meħtieġ” għall-implimentazzjoni ta’ 
proġetti ta’ manifattura essenzjali biex jappoġġaw l-objettiv ta’ reżiljenza ġenerali. Il-
kundizzjoni “fejn meħtieġ” hija wiesgħa u jaf tirriżulta f’applikazzjoni mhux uniformi. Għall-
kuntrarju tal-Artikolu 20, li jispeċifika l-kundizzjonijiet għal derogi għal azzjonijiet aċċellerati 
u mmirati għall-kompetittività, l-Artikolu 18 jistipula li se jiġu stabbiliti kriterji addizzjonali 
fil-programmi ta’ ħidma jew fid-dokumenti relatati mal-proċedura tal-għoti biex jiżguraw li 
l-appoġġ ikun meħtieġ u proporzjonat. Jenħtieġ li l-Kummissjoni tikkunsidra jekk xi wħud 
minn dawn l-aspetti għandhomx jiġu speċifikati fil-bażi legali nnifisha. Barra minn hekk, 
infakkru li tali possibbiltà tinvolvi wkoll riskju ta’ deadweight u addizzjonalità limitata, billi 
tippermetti appoġġ għal attivitajiet li diġà kienu għaddejjin mingħajr ebda appoġġ 
finanzjarju mill-UE. 

80 L-Artikolu 20 — Azzjonijiet aċċellerati u mmirati għall-kompetittività: Il-flessibbiltà 
tissemma f’termini ġenerali (eż. fil-Premessa 4), u l-Artikolu 20 jittratta wkoll il-flessibbiltà 
prinċipalment permezz ta’ dispożizzjonijiet dwar proċeduri tal-għoti simplifikati. Dan 
jippermetti wkoll żborżi aċċellerati, bir-riallokazzjoni ta’ fondi li ma kinux intefqu rregolati 
minn regoli usa’ tal-QFP, u mhux mid-dispożizzjonijiet speċifiċi relatati mal-innovazzjoni li 
jinsabu fir-regolament propost. Il-proposta tinkludi wkoll skattaturi kwalitattivi (interess 
pubbliku urġenti/imperattivi), filwaqt li skattaturi kwantitattivi jew awtomatiċi (eż. limiti 
massimi tal-baġit, livelli limiti ta’ użu, kriterji standard ta’ riallokazzjoni) huma nieqsa. 
F’termini ta’ rappurtar, ir-rapporti regolari ta’ monitoraġġ u evalwazzjoni se jinkludu l-
prestazzjoni ġenerali tal-programm. Iżda r-rappurtar standardizzat dwar l-użu tal-flessibbiltà 
(eż. meta jiġi skattat l-Artikolu 20, l-ammonti riallokati bejn it-twieqi ta’ politika, it-tqabbil 
bejn l-intestaturi/snin tal-QFP) mhuwiex meħtieġ b’mod espliċitu. Aħna nqisu li dan in-
nuqqas ta’ struttura jaf ifixkel ukoll it-trasparenza u l-prevedibbiltà fl-ippjanar finanzjarju.  

81 L-Artikolu 39 — Attivitajiet speċifiċi li jappoġġaw il-politika ta’ tmexxija diġitali: Filwaqt li 
l-Artikolu 39 tal-proposta fih dettalji dwar teknoloġiji u tipi ta’ proġetti speċifiċi li jenħtieġ li 
jkunu prijorità ta’ finanzjament, il-bażi li fuqha ġew stabbiliti dawn l-oqsma ta’ prijorità 
għadha mhijiex ċara.  

82 L-Artikolu 25 — Komunità ta’ sħab ta’ implimentazzjoni:, il-paragrafu 3: Filwaqt li t-test 
jipprevedi li fi ħdan il-komunità ta’ sħab ta’ implimentazzjoni, il-korpi rregolati mid-dritt 
privat jistgħu jirċievu garanziji finanzjarji limitati għall-ammont massimu tal-appoġġ tal-
Unjoni (l-Artikolu 25(3)), dan ma jispjegax kif dawn il-limiti se jiġu ddeterminati, applikati 

jew immonitorjati fil-prattika. Lanqas ma jistabbilixxi metodoloġija jew kriterji ċari għall-
allokazzjoni tal-garanzija fost is-sħab ta’ implimentazzjoni. 

Din l-opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha tal-
11 ta’ Diċembru 2025. 

 Għall-Qorti Ewropea tal-Awdituri 

 

 Tony Murphy 
 Il-President 

Anness I − Lista ta’ pubblikazzjonijiet tal-QEA 
msemmija f’din l-Opinjoni 
Ir-Rapporti annwali dwar l-implimentazzjoni tal-baġit tal-UE — għas-snin finanzjarji 2020–
2024 

Ir-Rapporti annwali dwar l-aġenziji tal-UE — għas-snin finanzjarji 2020–2024 

Ir-Rapporti annwali dwar l-impriżi konġunti tal-UE — għas-snin finanzjarji 2020–2024 

Ir-Rapport Speċjali 03/2019: “Il-Fond Ewropew għall-Investimenti Strateġiċi — Jeħtieġ li 
tittieħed azzjoni biex il-FEIS ikun suċċess totali”, u r-Rapport Speċjali 12/2019 

Ir-Rapport Speċjali 06/2021: “L-istrumenti finanzjarji taħt il-politika ta’ koeżjoni fl-għeluq 
tal-perjodu 2007–2013: b’mod ġenerali x-xogħol ta’ verifikazzjoni ta riżultati tajbin, iżda 
għad fadal xi żbalji” 

Ir-Rapport Speċjali 07/2021: Il-programmi spazjali tal-UE Galileo u Copernicus: is-servizzi 
ġew varati, iżda l-adozzjoni teħtieġ spinta ulterjuri 

Ir-Rapport Speċjali 03/2022: Tnedija tal-5G fl-UE: dewmien fl-introduzzjoni tan-networks, u 
problemi ta’ sigurtà jibqgħu mhux solvuti 

Ir-Rapport Speċjali 15/2022: Il-miżuri biex titwessa’ l-parteċipazzjoni f’Orizzont 2020 
tfasslu tajjeb, iżda bidla sostenibbli se tiddependi l-aktar fuq l-isforzi mwettqa mill-
awtoritajiet nazzjonali 

Ir-Rapport Speċjali 23/2022: Sinerġiji bejn Orizzont 2020 u Fondi Strutturali u ta’ 
Investiment Ewropej — il-potenzjal kollu tagħhom għadu ma ntużax 

Ir-Rapport Speċjali 05/2023: Ix-xenarju finanzjarju tal-UE — Struttura frammentata li 
teħtieġ aktar simplifikazzjoni u obbligu ta’ rendikont 

Annessi 

https://www.eca.europa.eu/Lists/ECADocuments/SR19_03/SR_EFSI_MT.pdf
https://www.eca.europa.eu/Lists/ECADocuments/SR21_06/SR_Closure-2007-2013-FI_MT.pdf
https://www.eca.europa.eu/mt/publications/SR21_07
https://www.eca.europa.eu/mt/publications/SR22_03
https://www.eca.europa.eu/mt/publications/SR22_15
https://www.eca.europa.eu/mt/publications/SR22_23
https://www.eca.europa.eu/Lists/ECADocuments/SR23_05/SR_EU-financial-landscape_MT.pdf

Ir-Rapport Speċjali 10/2023: L-Azzjoni preparatorja fuq ir-riċerka dwar id-difiża — Xi 
tagħlimiet ittieħdu, iżda l-valur bħala testbed għal żieda fl-infiq tal-UE fuq id-difiża tnaqqas 
minħabba restrizzjonijiet ta’ żmien u minħabba riżultati limitati 

Ir-Rapport Speċjali 15/2023: Il-politika industrijali tal-UE dwar il-batteriji — Jinħtieġ impetu 
strateġiku ġdid 

Ir-Rapport Speċjali 03/2024: L-istat tad-dritt fl-UE — qafas imtejjeb biex jiġu protetti l-
interessi finanzjarji tal-UE, iżda għad hemm riskji 

Ir-Rapport Speċjali 07/2024: Is-sistemi tal-Kummissjoni għall-irkupru tan-nefqa irregolari 
tal-UE — Potenzjal ta’ rkupru akbar, u aktar malajr 

Ir-Rapport Speċjali 8/2024: L-ambizzjoni tal-UE f’dak li jikkonċerna l-intelliġenza 
artifiċjali — Governanza aktar b’saħħitha u investiment akbar u aktar iffukat ser ikunu 
essenzjali għall-ġejjieni 

Ir-Rapport Speċjali 11/2024: Il-politika industrijali tal-UE dwar l-idroġenu rinnovabbli — Il-
qafas legali ġie fil-biċċa l-kbira adottat — wasal iż-żmien li ssir verifika tar-realtà 

Ir-Rapport Speċjali 21/2024: L-għajnuna mill-Istat fi żminijiet ta’ kriżi — Reazzjoni rapida 
iżda nuqqasijiet fil-monitoraġġ tal-Kummissjoni u inkonsistenzi fil-qafas ta’ appoġġ għall-
objettivi tal-politika industrijali tal-UE 

Ir-Rapport Speċjali 22/2024: Finanzjament doppju mingħand il-baġit tal-UE — Is-sistemi ta’ 
kontroll ma għandhomx elementi essenzjali biex jimmitigaw ir-riskju akbar li jirriżulta mill-
fatt li l-mudell ta’ finanzjament tal-RRF mhuwiex marbut mal-kostijiet 

Ir-Rapport Speċjali 07/2025: Il-Fond Ewropew għall-Investimenti 
Strateġiċi — Ikkontribwixxa b’mod sostanzjali biex tiġi indirizzata d-diskrepanza fl-
investiment, iżda ma kienx laħaq kompletament il-mira ta’ EUR 500 biljun fl-ekonomija reali 
sa tmiem l-2022 

Ir-Rapport Speċjali 12/2025: L-istrateġija tal-UE għall-mikroċipep — Progress raġonevoli fl-
implimentazzjoni tagħha, iżda l-Att dwar iċ-Ċipep ftit li xejn għandu probabbiltà li jkun 
biżżejjed biex tintlaħaq il-mira tad-Deċennju Diġitali ambizzjuża żżejjed 

Ir-Rapport Speċjali 13/2025: L-appoġġ mingħand il-Faċilità għall-Irkupru u r-Reżiljenza 
għat-tranżizzjoni diġitali fl-Istati Membri tal-UE — Opportunità mitlufa li jkun hemm fokus 
strateġiku fl-indirizzar tal-ħtiġijiet diġitali 

Ir-Rapport Speċjali 18/2025: Flessibbiltà tal-baġit tal-UE — Permezz tagħha, sfidi mhux 
previsti setgħu jiġu indirizzati, iżda l-qafas huwa kumpless wisq 

https://www.eca.europa.eu/mt/publications/SR-2023-10
https://www.eca.europa.eu/mt/publications/SR-2023-15
https://www.eca.europa.eu/mt/publications/SR-2024-03
https://www.eca.europa.eu/mt/publications/SR-2024-07
https://www.eca.europa.eu/mt/publications/SR-2024-08
https://www.eca.europa.eu/mt/publications/SR-2024-11
https://www.eca.europa.eu/mt/publications/SR-2024-21
https://www.eca.europa.eu/mt/publications/SR-2024-22
https://www.eca.europa.eu/mt/publications/SR-2025-07
https://www.eca.europa.eu/mt/publications/SR-2025-12
https://www.eca.europa.eu/mt/publications/SR-2025-13
https://www.eca.europa.eu/mt/publications/SR-2025-18

Ir-Rapport Speċjali 24/2025: L-istrumenti finanzjarji fl-ambitu tal-politika ta’ 
Koeżjoni — Fondi li jiġu rimborżati jerġgħu jintużaw parzjalment 

L-Opinjoni 02/2024 dwar il-proposta għal Regolament tal-Parlament Ewropew u tal-
Kunsill li jistabbilixxi l-Programm għall-Industrija tad-Difiża Ewropea u qafas ta’ miżuri 
biex jiġu żgurati d-disponibbiltà u l-provvista f’waqthom ta’ prodotti tad-difiża (EDIP)  

L-Opinjoni 02/2025 dwar ir-rieżami ta’ nofs it-terminu tar-regolamenti dwar il-politika ta’ 
Koeżjoni  

Ir-Rapport Analitiku 02/2024: Ir-rappurtar mill-Kummissjoni dwar l-istat tad-dritt 

Ir-Rapport Analitiku 03/2025: Opportunitajiet għall-Qafas Finanzjarju Pluriennali ta’ wara l-
2027 

Ir-Rapport Analitiku 05/2025: Strateġiji ta’ speċjalizzazzjoni intelliġenti fl-UE 

Id-Dokument Informattiv u Analitiku (Frar 2018): Future of EU finances: reforming how 
the EU budget operates 

https://www.eca.europa.eu/mt/publications/SR-2025-24
https://www.eca.europa.eu/mt/publications/OP-2024-02
https://www.eca.europa.eu/mt/publications/OP-2024-02
https://www.eca.europa.eu/mt/publications/OP-2024-02
https://www.eca.europa.eu/mt/publications/OP-2025-02
https://www.eca.europa.eu/mt/publications/RV-2024-02
https://www.eca.europa.eu/mt/publications/RV-2025-03
https://www.eca.europa.eu/mt/publications/RV-2025-05
https://www.eca.europa.eu/mt/publications/Briefing_paper_MFF

Anness II − Informazzjoni ġenerali 
01 Il-FEK huwa parti mill-istrateġija tal-Kummissjoni Ewropea biex issaħħaħ il-kompetittività,

is-sovranità teknoloġika u r-reżiljenza għal żmien twil tal-Ewropa fi żmien ta’ sfidi 
ġeopolitiċi, ekonomiċi u ambjentali.  

02 Il-proposta tkun tikkonsolida 14-il programm ta’ nfiq li diġà jeżistiuf’qafas uniku biex
tissimplifika l-operazzjonijiet u ssaħħaħ l-impatt tal-fondi tal-UE. Il-FEK huwa mfassal biex 
jappoġġa investimenti f’setturi strateġiċi, inklużi teknoloġiji nodfa, “teknoloġija profonda”, 
materja prima kritika u industrija b’emissjonijiet żero netti, u b’hekk irawwem il-
kompetittività u l-innovazzjoni tal-UE. 

03 Il-FEK għandu bażi legali wiesgħa: minbarra l-Artikolu 173 tat-Trattat dwar il-Funzjonament
tal-Unjoni Ewropea (TFUE) li jippromwovi l-kompetittività industrijali, huwa bbażat ukoll 
fuq l-Artikoli 43 (2), 168(5), l-Artikolu 172, l-ewwel subparagrafu, l-Artikolu 175, l-ewwel 
subparagrafu, l-Artikolu 182(4), l-Artikolu 183 flimkien mal-Artikolu 188, it-tieni paragrafu, 
l-Artikolu 189(2), l-Artikolu 192(1), l-Artikolu 194(2), l-Artikolu 212(2) u l-Artikolu 322(1), il-
punt (a) biex ikopri u jintegra spettru ta’ programmi li qabel kienu separati bħal, 
pereżempju, il-programm spazjali tal-UE, ir-riċerka dwar id-difiża, u s-saħħa. 

https://eur-lex.europa.eu/MT/legal-content/summary/treaty-on-the-functioning-of-the-european-union.html


32 

Anness III − L-elementi ewlenin tal-FEK propost 

Azzjoni 
Flessibbiltà tal-QFP 

attwali għall-
perjodu 2021–2027 

Mekkaniżmi proposti 
tal-FEK 

Effetti mistennija 
(skont il-

Kummissjoni) 

Għadd ta’ programmi 

14-il programm 
individwali għall-
kompetittività, ir-
riċerka, l-ispazju, id-
difiża, is-saħħa, l-
ambjent u l-klima, il-
qasam diġitali 

Il-Fond Ewropew 
għall-Kompetittività 
(FEK) uniku li 
jikkonsolida kollox 
f’qafas wieħed 

Jelimina l-
frammentazzjoni; 
bażi legali waħda 
minflok ħafna 

Ġabriet tar-regoli u l-
eliġibbiltà 

Kull programm 
għandu l-bażi legali, 
ir-regoli għall-
parteċipazzjoni, l-
eliġibbiltà u l-obbligi 
ta’ rappurtar tiegħu 
stess 

Ġabra unika tar-
regoli għat-twieqi ta’ 
politika u l-istrumenti 
kollha 

Tnaqqas it-trikkib 
leġiżlattiv u l-kunflitti 
billi żżomm il-
flessibbiltà mogħtija 
mir-Regolament 
Finanzjarju bħala l-
ġabra tar-regoli 
primarja 
kkomplementata 
minn regoli mmirati 
tal-FEK. Tissimplifika l-
konformità, iżżid iċ-
ċertezza legali u 
tippermetti appoġġ 
tal-UE aktar dinamiku 
u mmirat.

Flessibbiltà 

Il-flessibbiltà 
tiddependi minn 
strumenti orizzontali: 
Strument ta’ 
Flessibbiltà, Riżerva 
ta’ Solidarjetà u 
Għajnuna ta’ 
Emerġenza, Strument 
ta’ Marġini Uniku, 
eċċ. 

Flessibbiltà 
inkorporata ġewwa l-
FEK permezz ta’ 
twieqi ta’ politika u 
strumenti tas-sett ta’ 
għodod (għotjiet, self, 
ekwità, garanziji, 
taħlit) 

Dipendenza mnaqqsa 
fuq l-għodod 
orizzontali tal-QFP; 
flessibbiltà settorjali 
aktar prevedibbli. 

Azzjoni 
Flessibbiltà tal-QFP 

attwali għall-
perjodu 2021–2027 

Mekkaniżmi proposti 
tal-FEK 

Effetti mistennija 
(skont il-

Kummissjoni) 

Użu ta’ riżervi speċjali 
tal-QFP, supplimenti 
ad hoc (eż. 
REPowerEU, il-Faċilità 
għall-Ukrajna). Ħafna 
drabi l-politika timxi 
bil-mod 

Il-proċedura 
aċċellerata skont l-
Artikolu 20 
approvazzjoni u żborż 
rapidi taħt 
kundizzjonijiet stretti 
(interess pubbliku 
urġenti/imperattiv). 

Toħloq mekkaniżmu 
ta’ rispons flessibbli fi 
ħdan il-FEK. 

Riallokazzjonijiet 

Trasferimenti bejn il-
programmi jeħtieġu l-
approvazzjoni tal-
Kunsill/Parlament;  
rieżami ta’ nofs it-
terminu.  

Twieqi ta’ politika 
jippermettu r-
riallokazzjoni bejn is-
setturi  

Riallokazzjoni aktar 
rapida fi ħdan il-FEK, 
mingħajr il-ħtieġa ta’ 
reviżjoni tal-QFP 

Strumenti finanzjarji 

Mifruxa fuq 
programmi differenti 
(InvestEU, il-Fond 
Ewropew għad-Difiża, 
l-appoġġ finanzjarju 
ta’ Orizzont Ewropa 
eċċ.), kull wieħed bir-
regoli tiegħu stess. 

Sett ta’ Għodod tal-
FEK unifikat: għotjiet, 
akkwist, self, garanziji, 
ekwità, 
taħlit — kollha taħt 
governanza unika. 

Jevita d-duplikazzjoni, 
jimmassimizza l-
ingranaġġ, punt uniku 
ta’ servizz. 

Governanza 

Arranġamenti 
speċifiċi ta’ 
governanza meħtieġa 
għall-programmi 
integrati kollha. 

Ġabra unika tar-regoli 
u proċedura ta’ 
kumitat, sett ta’ 
għodod tal-FEK 
unifikat. 

Ineħħu l-
frammentazzjoni u 
jikkontribwixxu għal 
aktar trasparenza u 
ġestjoni finanzjarja 
tajba. 

Anness IV − Programmi eżistenti proposti għall-
integrazzjoni fil-FEK 
 

Programm Att legali Relazzjoni mal-FEK 

Orizzont Ewropa Ir-Regolament (UE) 
2021/695 

Jibqa’ separat iżda ssir 
koordinazzjoni parzjali mill-FEK 
(permezz ta’ programmi ta’ 
ħidma konġunti għar-“riċerka 
kollaborattiva” taħt 
Orizzont Ewropa fi ħdan l-erba’ 
twieqi ta’ politika); ġabra unika 
tar-regoli 

Fond għall-Innovazzjoni 

Ir-Regolament 
Delegat tal-
Kummissjoni 
(UE) 2019/856 

Jibqa’ separat iżda “l-FEK 
għandu jiżgura l-koerenza ma’ 
[…] l-Fond għall-Innovazzjoni” 
(il-Premessi 10–11, il-FEK) 

InvestEU Ir-Regolament (UE) 
2021/523 Integrat fil-FEK 

Progamm Spazjali Ewropew  Ir-Regolament (UE) 
2021/696 Integrat fil-FEK 

Fond Ewropew għad-Difiża  Ir-Regolament (UE) 
2021/697 Integrat fil-FEK 

Programm Ewropa Diġitali  Ir-Regolament (UE) 
2021/694 Integrat fil-FEK 

L-UE għas-Saħħa Ir-Regolament (UE) 
2021/522 Integrat fil-FEK 

Konnettività Sigura tal-Unjoni (IRIS2) Ir-Regolament (UE) 
2023/588 Integrat fil-FEK 

Faċilità Nikkollegaw l-Ewropa Ir-Regolament (UE) 
2021/1153 

Il-komponent diġitali tmexxa 
għall-FEK, il-bqija jibqa’ separat 

Programm tas-Suq Uniku Ir-Regolament (UE) 
2021/690 

Il-fergħa tal-SMEs iċċaqalqet 
għall-FEK, il-bqija jibqa’ separat 

Programm LIFE Ir-Regolament (UE) 
2021/783 

Parzjalment integrat fil-FEK, il-
bqija taħt il-Fond Ewropew 
għall-koeżjoni ekonomika, 
soċjali u territorjali, l-agrikoltura 
u ż-żoni rurali, is-sajd u l-
affarijiet marittimi, il-prosperità 
u s-sigurtà 

Programm Att legali Relazzjoni mal-FEK 

Programm għall-Industrija tad-Difiża 
Ewropea 

Proposta għal 
Regolament, 
COM(2024) 150 final 

Integrat fil-FEK 

Att b’Appoġġ għall-Produzzjoni tal-
Munizzjon 

Ir-Regolament (UE) 
2023/1525 

Integrat fil-FEK (permezz tal-
EDIP) 

Att dwar it-Tisħiħ tal-Industrija 
Ewropea tad-Difiża permezz tal-
Akkwist Komuni 

Ir-Regolament (UE) 
2023/2418 

Integrat fil-FEK (permezz tal-
EDIP) 

Anness V − Impriżi konġunti inklużi korpi 
assimilati u aġenziji eżekuttivi fil-perjodu 2021–
2027 tal-baġit tal-UE 

 
Nota: id-daqs taċ-ċirku jikkorrispondi għall-għadd ta’ persunal tal-entitajiet matul is-sena finanzjarja 2024. 

Sors: ir-Regolament (UE) 2021/2085; ir-Regolament (UE) 2021/887; ir-Regolament (UE) 2023/1782 u l-QEA. 

DĠ PRINĊIPALI IMPRIŻA KONĠUNTA

DĠ MOVE

DĠ CLIMA

DĠ ENER

DĠ RTD

DĠ SANTE

DĠ INTPA

DĠ GROW

DĠ CONNECT

EU-Rail

SESAR 3

Clean H2

CA

IHI

Saħħa Globali EDCTP3

CBE

KDT/Ċipep

SNS

EuroHPC

ECCC

DĠ MOVE

DĠ CLIMA

DĠ ENER

DĠ RTD

DĠ SANTE

DĠ ENV

DĠ GROW

DĠ CONNECT

DĠ EAC

CINEA

REA

ERCEA

Eismea

HaDEA

EACEA

DĠ RELATAT(I) AĠENZIJA EŻEKUTTIVA

https://eur-lex.europa.eu/eli/reg/2021/2085/oj/eng?eliuri=eli%3Areg%3A2021%3A2085%3Aoj&locale=mt
https://eur-lex.europa.eu/legal-content/MT/TXT/PDF/?uri=CELEX:32021R0887&qid=1656408940989&from=MT
https://eur-lex.europa.eu/legal-content/MT/TXT/HTML/?uri=CELEX:32023R1782#:%7E:text=Regulation%20%28EU%29%202023%2F1781%20of%20the%20European%20Parliament%20and,Member%20States%2C%20the%20Commission%20and%20international%20strategic%20partners.

Abbrevjazzjonijiet 
Abbrevjazzjoni Definizzjoni/Spjegazzjoni 

BEI Il-Bank Ewropew tal-Investiment 

DĠ DEFIS Direttorat Ġenerali għall-Industrija tad-Difiża u l-Ispazju 

DĠ RTD Direttorat Ġenerali għar-Riċerka u l-Innovazzjoni 

EDA L-Aġenzija Ewropea għad-Difiża 

EDIP: Programm għall-Industrija tad-Difiża Ewropea 

Edirpa Att dwar it-Tisħiħ tal-Industrija Ewropea tad-Difiża permezz tal-
Akkwist Komuni 

FEIS Fond Ewropew għall-Investimenti Strateġiċi 

FEK Fond Ewropew għall-Kompetittività 

FEŻ Fond Ewropew għad-Difiża 

FNE Faċilità Nikkollegaw l-Ewropa 

FNLTC Finanzjament mhux marbut mal-kostijiet 

FR Regolament Finanzjarju 

HE Orizzont Ewropa 

IPCEI Proġett Importanti ta’ Interess Ewropew Komuni 

OLAF L-Uffiċċju Ewropew ta’ Kontra l-Frodi 

PESK Politika Estera u ta’ Sigurtà Komuni 

PSDK Politika ta’ Sigurtà u ta’ Difiża Komuni 

PSNR Pjanijiet ta’ Sħubija Nazzjonali u Reġjonali 

QEA Il-Qorti Ewropea tal-Awdituri 

QFP Qafas finanzjarju pluriennali 

QĠUE Il-Qorti tal-Ġustizzja tal-Unjoni Ewropea 

R&Ż Riċerka u Żvilupp 

RRF Faċilità għall-Irkupru u r-Reżiljenza 

RS Rapport speċjali (tal-Qorti Ewropea tal-Awdituri) 

SAFE Azzjoni għas-Sigurtà tal-Ewropa 

SCO Għażliet ta’ Kostijiet Simplifikati 

SME Intrapriżi Żgħar u ta’ Daqs Medju 

TFUE Trattat dwar il-Funzjonament tal-Unjoni Ewropea 

Abbrevjazzjoni Definizzjoni/Spjegazzjoni 

UE Unjoni Ewropea 

UPPE L-Uffiċċju tal-Prosekutur Pubbliku Ewropew 

Glossarju 
Terminu Definizzjoni/Spjegazzjoni 

Faċilità għall-Irkupru u r-
Reżiljenza (RRF) 

Strument tal-UE taħt NextGenerationEU li jipprovdi appoġġ finanzjarju 
bbażat fuq il-prestazzjoni lill-Istati Membri għar-riformi u l-
investimenti. 

Flessibbiltà tal-baġit 

Mekkaniżmu li jippermetti lill-Kummissjoni tirrialloka l-
approprjazzjonijiet bejn il-programmi, it-twieqi ta’ politika, jew is-snin 
fi ħdan il-limiti massimi tal-QFP biex twieġeb għall-prijoritajiet li qed 
jinbidlu. 

Fond Ewropew għad-Difiża 
Programm eżistenti tal-UE li jappoġġa r-riċerka kollaborattiva dwar id-
difiża u l-iżvilupp tal-kapaċitajiet, integrat fil-FEK taħt il-QFP 2028–
2034. 

Fond Ewropew għall-
Investimenti Strateġiċi 

Strument ewlieni tal-Pjan ta’ Investiment għall-Ewropa tal-2015 (il-
“Pjan Juncker”) li uża l-garanziji tal-baġit tal-UE biex jimmobilizza l-
investiment privat. 

Fond Ewropew għall-
Kompetittività (FEK) 

Regolament propost [COM(2025) 642 final] li jikkonsolida diversi 
strumenti tal-UE għall-kompetittività, l-industrija u d-difiża għall-
QFP 2028–2034. 

Ġestjoni finanzjarja tajba 
Prinċipju ddefinit fl-Artikolu 33 tar-Regolament Finanzjarju li jirrikjedi li 
l-fondi tal-UE jintużaw skont il-prinċipji tal-ekonomija, l-effiċjenza u l-
effettività. 

Intrapriża żgħira u ta’ daqs 
medju (SME) 

Intrapriża li tħaddem inqas minn 250 impjegat, b’fatturat ta’ inqas 
minn EUR 50 miljun jew total tal-karta tal-bilanċ inqas minn 
EUR 43 miljun. 

It-Trattat dwar il-Funzjonament 
tal-Unjoni Ewropea (TFUE) 

Trattat ewlieni tal-UE li jiddefinixxi l-kompetenzi istituzzjonali, inklużi 
dawk tal-QEA (l-Artikolu 287) u d-dispożizzjonijiet baġitarji (l-
Artikoli 310–325). 

Kundizzjonalità tal-istat tad-dritt Mekkaniżmu li jorbot l-iżborżi tal-baġit tal-UE mar-rispett għall-istat 
tad-dritt taħt ir-Regolament (UE, Euratom) 2020/2092. 

L-Uffiċċju Ewropew ta’ Kontra l-
Frodi (OLAF) 

Is-servizz tal-Kummissjoni li jwettaq investigazzjonijiet amministrattivi 
dwar frodi, korruzzjoni u irregolaritajiet li jaffettwaw il-baġit tal-UE. 

L-Uffiċċju tal-Prosekutur 
Pubbliku Ewropew (UPPE) 

Korp indipendenti tal-UE li huwa responsabbli għall-investigazzjoni u l-
prosekuzzjoni ta’ reati li jaffettwaw l-interessi finanzjarji tal-Unjoni 
(reati PIF). 

Politika Estera u ta’ Sigurtà 
Komuni (PESK) 

Il-qafas li jirregola l-azzjoni esterna tal-UE dwar kwistjonijiet ta’ sigurtà 
u difiża, iddefinit fit-Titolu V tat-TUE. 

Politika ta’ Sigurtà u ta’ Difiża 
Komuni (PSDK) 

Id-dimensjoni operazzjonali tal-PESK, li tkopri inizjattivi konġunti ta’ 
difiża, missjonijiet, u żvilupp tal-kapaċitajiet. 

Proġetti Importanti ta’ Interess 
Ewropew Komuni (IPCEIs) 

Proġetti industrijali transfruntieri li huma eżentati mir-restrizzjonijiet 
fuq l-għajnuna mill-Istat skont l-Artikolu 107(3)(b) TFUE minħabba r-
rilevanza strateġika tagħhom fil-livell tal-UE. 

Terminu Definizzjoni/Spjegazzjoni 

Programm għall-Industrija tad-
Difiża Ewropea (EDIP) 

Inizjattiva predeċessura li tappoġġa l-bażi industrijali tad-difiża u t-
tħejjija tal-UE, li partijiet minnha se jiġu sostitwiti mill-FEK. 

Qafas Finanzjarju Pluriennali 
(QFP) 

Pjan finanzjarju ta’ 7 snin li jiddefinixxi l-ammonti annwali massimi 
għal kull qasam ta’ nefqa tal-UE u li jara li żgur ikun hemm dixxiplina 
baġitarja. 

Regolament Finanzjarju Regolament ġenerali li jistabbilixxi l-prinċipji u l-proċeduri li jirregolaw 
l-implimentazzjoni tal-baġit tal-UE. 



  

 

DRITTIJIET TAL-AWTUR 

© L-Unjoni Ewropea, 2026 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6-2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-awtur), il-
kontenut tad-dokumenti tal-QEA li jkun proprjetà tal-UE huwa liċenzjat taħt il-
liċenzja Creative Commons Attribution 4.0 International (CC BY 4.0). Għalhekk, bħala 
regola ġenerali, l-użu mill-ġdid huwa awtorizzat dment li jingħata kreditu xieraq u li 
kwalunkwe bidla tiġi indikata. Dawk li jużaw mill-ġdid il-kontenut tad-dokumenti tal-QEA 
ma jistgħux ibiddlu s-sinifikat jew il-messaġġ oriġinali. Il-QEA ma għandhiex tkun 
responsabbli għal kwalunkwe konsegwenza relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati identifikabbli, 
eż. f’ritratti li jkun fihom il-membri tal-persunal tal-QEA, jew jekk ikun jinkludi xogħlijiet ta’ 
parti terza. 

Fejn ikun inkiseb tali permess, dan għandu jikkanċella u jissostitwixxi l-permess ġenerali 
msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li 
jintalab il-permess direttament mingħand id-detenturi tad-drittijiet tal-awtur. 

Paġna tal-qoxra — © butenkow/stock.adobe.com. 

Software jew dokumenti li jkunu koperti mid-drittijiet ta’ proprjetà industrijali, bħal 
privattivi, trademarks, disinji rreġistrati, logos u ismijiet, huma esklużi mill-politika tal-QEA 
dwar l-użu mill-ġdid. 

Il-familja ta’ siti elettroniċi istituzzjonali tal-Unjoni Ewropea, fi ħdan id-dominju europa.eu, 
tipprovdi links għal siti ta’ partijiet terzi. Peress li l-QEA ma għandha l-ebda kontroll 
fuqhom, dawn, inti mħeġġeġ taqra l-politiki tagħhom dwar il-privatezza u dwar id-drittijiet 
tal-awtur. 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

KIF TIKKWOTA 

Il-Qorti Ewropea tal-Awdituri, l-Opinjoni 01/2026 “rigward il-proposta għal Regolament tal-
Parlament Ewropew u tal-Kunsill dwar l-istabbiliment tal-Fond Ewropew għall-
Kompetittività (“FEK”), inkluż il-programm speċifiku għal attivitajiet ta’ riċerka u 
innovazzjoni fid-difiża, li jħassar ir-Regolamenti (UE) 2021/522, (UE) 2021/694, 
(UE) 2021/697, (UE) 2021/783, li jħassar id-dispożizzjonijiet tar-
Regolamenti (UE) 2021/696, (UE) 2023/588, u li jemenda r-Regolament (UE) [EDIP] 
(SEC(2025) 555 final; SWD(2025) 555 final; SWD(2025) 556 final)”, l-Uffiċċju tal-
Pubblikazzjonijiet tal-Unjoni Ewropea, 2026.

 

https://www.eca.europa.eu/mt/publications/OP-2026-01


Din l-Opinjoni hija maħruġa skont l-
Artikolu 322(1) TFUE, li jipprevedi li l-
Qorti Ewropea tal-Awdituri tiġi 
kkonsultata dwar proposti relatati 
mar-regoli u l-istrumenti finanzjarji 
tal-UE. Hija tikkonċerna r-regolament 
il-ġdid propost għall-Fond Ewropew 
għall-Kompetittività li inizjalment ġie 
ppreżentat mill-Kummissjoni 
Ewropea fis-16 ta’ Lulju 2025. 

L-iskop ta’ din l-Opinjoni huwa li 
tipprovdi osservazzjonijiet dwar il-
fasla, il-governanza, il-qafas ta’ 
prestazzjoni u l-arranġamenti ta’ 
kontroll finanzjarju tal-proposta. Hija 
maħsuba biex tgħin ħalli l-programm 
futur jippromwovi żgur ġestjoni 
finanzjarja tajba, akkontabbiltà, u 
valur miżjud Ewropew fil-politika tar-
riċerka u l-innovazzjoni tal-UE.

IL-QORTI EWROPEA TAL-AWDITURI
12, rue Alcide De Gasperi
1615 Luxembourg
LUXEMBOURG

Tel. +352 4398-1

Mistoqsijiet: eca.europa.eu/mt/contact
Sit web: eca.europa.eu
Media soċjali: @EUauditors

https://eur-lex.europa.eu/MT/legal-content/summary/treaty-on-the-functioning-of-the-european-union.html

